
1. PLANAREN OINARRIAK 

Baso-suteak lurralde batek duen mehatxurik garrantzitsuenetako bat 

da, haien intentsitatearekin lotuta, eta giza bizitzei, herriei, azpiegiturei 

eta, oro har, ingurune natural osoari eragin ahal diete. Lurraldean laztasun 

handiagoarekin edo txikiagoarekin ezagutu eta jasan diren gertaera horiek 

okerrera egin dute azken urteetan klima-aldaketaren ondorioek eraginda, 

eta gero eta latzagoak eta intentsoagoak izan ohi dira. Suteen arazoa 

iraunkorra da eta, pertsonei eta ondasunei berehala eragiten dizkieten 

kalteak ekiditeko, suteei aurre egin behar zaie. Horrez gainera, ondorio 

ekologiko larriak dituzte, natura deuseztatzen dutelako. Horregatik, basoko 

suteen ondorioak eragozteko eta arintzeko jarduketa-plan bat egin beharra 

dago.  

Ondorio horiek arrisku handiko egoerak, hondamendiak edo zorigaitz 

publikoak eragin ditzakete eta, beraz, herri-administrazioen eta 

partikularren bitarteko eta baliabide guztiak koordinatu behar dira. 

Baso-suteak babes zibileko plangintzan kontuan hartu beharreko 

arriskuak dira, eta horrela dago jasoa Babes Zibileko Oinarrizko Arauan: II. 

kapituluko 6. artikuluan dio hala behar duten lurralde-eremuetan baso-

suteen plan bereziak egin behar direla. 

Baso Suteetako Larrialdietarako Babes Zibileko Plangintzaren 

Oinarrizko Jarraibidea onartzen duen 2013ko azaroaren 15eko 893/2013 

Errege Dekretuko 3.5 puntua baso-suteetako larrialdien tokiko jarduera-

planen gutxieneko edukiari buruzkoa da.  

Puntu horrek honako hau dio: «Udalen edo bestelako tokiko 

erakundeen planek, dagozkien autonomia-erkidegoko planetan ezarritako 

jarraibideen arabera, eduki hau izan behar dute, gutxienez: …». 

Euskal Autonomia Erkidegoko Baso-suteetarako Larrialdiko Plan 

Berezia onartzeko Erabakia —Jaurlaritzaren Kontseiluak hartutakoa— argitara 

ematea xedatzen duen Erakunde Harremanetarako sailburuordearen 

abenduaren 27ko 80/2016 EBAZPENAren 11.1 apartatuan tokiko eremuko 

jarduketa-planaren oinarrizko eginkizunak eta gutxieneko edukiak ezartzen 

dira. 

Bizkaiko Baso-suteetarako Plana Euskal Autonomia Erkidegoko Baso-

suteetarako Larrialdi Plan Berezian sartuta dago. Plan hori 2016ko 

abenduaren 27an onetsi zuen Gobernu Kontseiluak. Bertan jasotako 

jarraibideen arabera, esku hartzen duten erakundeak koordinatzeko 

mekanismo egokiak zehazten dira, koherentzia operatiboa ziurtatzeko eta 

egoera disfuntzionalik ez sortzeko. Bestetik, suteen plan hori sartuta dago 

Bizkaiko Lurralde Historikoko Larrialdietarako Foru Planean (uztailaren 26ko 

90/2022 FD) eta baso-suteak prebenitzeko urteko planetan ezarritako 

prebentzio-jardueretan ere sartuta dago. 

Plan honetan landutako plangintza-egitura orokorrak Baso-suteetako 

Larrialdietarako Babes Zibileko Plangintzaren Oinarrizko Jarraibidean 

jasotako argibideak betetzen ditu. Plan honen oinarrizko eginkizunak izango 

dira hauek: 

Bizkaiko Lurralde Historikoan baso-suteen ondoriozko 

larrialdietan esku hartzeko zer-nolako antolaketa-egitura 

behar den eta zer-nolako jardunbideak abiarazi behar diren 

aurreikustea. 

Bere lurralde-eremuko toki-administrazioetako erakundeekin 

antolatzeko sistemak ezartzea, Euskal Autonomia Erkidegoko 

Baso-suteetarako Larrialdi Planean xedatutakoarekin bat. 

Lurraldea baso-suteen arriskuaren eta aurreikus daitezkeen 

ondorioen arabera eremutan banatzea, Euskal Autonomia 

Erkidegoko Baso-suteetarako Larrialdi Planean eta Bizkaiko 

Lurralde Historikoko Larrialdietarako Foru Planean 

ezarritakoarekin bat; eremuak mugatzea esku hartzeko eta 

bitartekoak eta baliabideak hedatzeko egon daitezkeen 

eskaeren arabera, eta larrialdi-lanetan erabili beharreko 

azpiegitura fisikoa aurkitzea. 

Baso-suteen aurkako berehalako laguntzarako tokiko taldeak 

antolatzeko aukera aztertzea. Talde horietan boluntarioak 

sartu ahal izango dira, norberaren babesa sustatzeko eta 

bultzatzeko. 

Herritarrei informazioa emateko prozedurak zehaztea.  Baso-

suteen aurkako lanaren zabalkundea eta publizitatea 

aktibatzea, prentsa-kabinetearen, ikastetxeetako hitzaldien 

eta abarren bidez. 

Aurreikusitako jarduketetarako beharrezkoak diren berariazko 

baliabideak eta bitartekoak katalogatzea. 

Herriguneetan eta eraikinetan norbera babesteko neurriak 

martxan jartzea, hiriaren eta basoaren arteko lotura-

eremuetan dauden arriskuak saihesteko, zerrenda 

perimetralak sortuta eta mantenduta. 

Baso-suteak prebenitzeko eta itzaltzeko orain arte erabilitako lan-

metodologiari esker, maila onargarriak lortu dira efikaziari eta arriskuaren 

kontrolari dagokienez. Hala ere, efikazia-maila hobetu behar da arlo 

batzuetan, besteak beste hauetan: suteak detektatzeko denboran; suteen 

intentsitatearen eta arriskugarritasunaren kuantifikazioan; elkartzeko 

guneen zehaztapenean, denbora galtzea saihesteko; itzaltze-lanak hasteko 

edo sutea berriro hasten ez dela kontrolatzeko denborak murriztu behar 

dira. 

1.1 PLANAREN XEDEA ETA HELBURUAK 

Bizkaiko baso-suteak prebenitu eta itzaltzeko plan honen xedea da 

Bizkaiko Lurralde Historikoan baso-suteen maiztasuna eta intentsitatea 

murriztuko duten prebentzio-neurriak ezartzea, eta, suterik gertatuz gero, 

itzaltzeko behar den erantzuna emateko antolaketa ezartzea.  

 

Baso-suteen berezko ezaugarrien ondorioz eta lurraldearen 

kudeaketaren eta baso-suteen maiztasunaren eta intentsitatearen artean 

dagoen korrelazio intrintsekoaren ondorioz, Bizkaiko Baso-suteetarako Plana 

basoen arloko politikaren barruan sartzen da, eta politika horrek jarduketa-

lerro nagusiak zehazten ditu basoen eta mendien lurralde gero eta 

erresilienteagoa izateko baso-suteen aurrean.  

Helburuak  

Planaren helburuak hauek dira: 

a) Lurraldean baso-suteak izateko arriskuak aztertzea. 

b)  Baso-suteak izateko arriskuak identifikatzea. 

Suteetarako plan honetan, Bizkaian baso-suteak izateko dagoen 

arriskua aztertzen da, lurraldearen berezko ezaugarri batzuk kontuan 

hartuta.  Erliebea, landareak eta klimatologia, suteak eguraldi 

txarrarekin gertatzea (bero eta haize handia, lehorteak, hezetasun 

gutxi), urtarokotasuna, ingurune naturalean dauden azpiegiturak 

arrisku-faktore gisa, mendian gizakiak egiten dituen jarduerak eta 

aisialdiko jarduerak, suaren erabilera nekazaritzako eta basoko 

jardueretan, sute askotan dagoen nahitasuna, etab.  

c) Arriskuen azterketatik abiatuta, baso-suteak gertatzeko aukera 

gehiagoko eremuak eta garaiak zehaztea, neurriak datu horren 

arabera diseinatzeko. 

d) Eskuragarri dauden bitarteko eta baliabide propioak edo 

hirugarrenenak aktibatzeko prozedura bat ezartzea, baldin eta 

larrialdi-egoera batean esku-hartze zuzena edo zeharkakoa izan 

badezakete. Aktibazioa BLHLFPko zuzendaritzak hartutako 

erabakietan oinarrituta gauzatuko da eta dagokion arduradunak 

egikarituko du. Bitarteko eta baliabide propioak eta/edo besteenak 

eskuragarri ez badaude, Bizkaia PRESTen eta SOS Deiak 112ren 

katalogoetan jasotakoak erabiliko dira, ordena edozein izanda ere. 

e) Aplikatzekoak diren prebentzio-neurriak definitzea. Haien helburua 

izango da arrisku-maila arintzea. 

f) Herritarrei arriskuei buruzko eta ezarri beharreko prebentzio-neurriei 

buruzko informazioa emateko eta arlo horien inguruan 

kontzientziatzeko ekintzak planifikatzea. 

g) Udalerrien arloan autobabesa sustatu eta bultzatzea. 

h) Plana aplikatzetik eratorritako egitura organikoa eta funtzionala 

definitu eta ezartzea. 

i) Plana aktibatzeko mekanismoak ezartzea eta eskuragarri dagoen 

informazioaren, larrialdi motaren eta larritasunaren arabera 

askotariko egoerak eta faseak sailkatzea. 

j) Planaren askotariko faseak aktibatuz gero, herritarrei informazioa 

emateko sistemak eta baldintzak ezartzea. 

k) Euskadiko Babes Zibilaren Lurralde Planean (LABI) integratzeko modua 

ezartzea. 

l) SOS-Deiak 112 koordinazio-zentroaren bitartez lurralde mugakideen 

(Araba, Burgos, Kantabria eta Gipuzkoa) lurralde-planen zuzendaritza- 

eta koordinazio-zentroekin lotzeko eta informazioa transmititzeko 

sistemak ezartzea. Edonola ere, errespetatu egin beharko dira 

goragoko mailako lurralde arloko planekin koordinatzeko eta plan 

horietan integratzeko arauak, baldin eta larrialdia autonomia-

erkidegoaren arlokoa edo autonomia-erkidegoz gaindikoa bada. 

m) Planaren eraginkortasuna ezartzea eta indarrean mantentzea. 

. 

Plan honen xedea da Bizkaiko Lurralde Historikoko herritarrei eta 

baso-multzoei eragin diezaieketen alderdirik garrantzitsuak oinarri-oinarrian 

jasotzea, egon daitezkeen egoerei eraginkortasunez eta koordinatuta 

erantzun ahal izateko. Baso-suteen ondoriozko larrialdiak kudeatzeko 

mekanismoak ezarri dira, eta neurriak eta jarduteko protokoloak zehaztu 

dira. 

Plan honek herritarren, administrazioaren eta, oro har, gizartearen 

arteko koordinazioa lortu nahi du baso-suteen arazo larriari aurre egiteko 

elkarlana bideratzeko. 

1.2 APLIKAZIO-EREMUA ETA INDARRALDIA 

Bizkaiko Baso-suteetarako Plana Bizkaiko Lurralde Historikoaren 

barruan baso-lurretan gertatutako edozein sutetan aplikatuko da. Horrez 

gainera, mugakide diren lurralde historikoekin edo autonomia-erkidegoekin 

elkarlanean aritzeko mekanismoak ezarri dira, Euskal Autonomia Erkidegoko 

Baso-suteetarako Larrialdi Planean ezarritakoarekin bat, haien eremu 

geografikoetako esku-hartzeetarako laguntza eskatzen dutenerako. 

Plan honen indarraldia Bizkaiko Foru Aldundiko Iraunkortasuna eta 

Ingurune Naturala Zaintzeko Sailak ezarriko du. 

 

1.3 AURREKARI DOKUMENTALAK 

Bizkaiko Baso-suteetarako Larrialdi Planak indarrean dagoen Suteak 

Prebenitu eta Itzaltzeko Plana (2009) osatzen du, zeinaren indarraldia luzatu 

egin baita. Plan hori Bizkaiko Lurralde Historikoko Iraunkortasuna eta 

Ingurune Naturala Zaintzeko Sailak (lehenagoko Nekazaritza Sailak) egin 

zuen. 

1.4 LEGE-ESPARRUA  

Hau da INFOBIri dagokion arau-esparrua: 

ESTATUAN: 

  

• 2761/1980 Errege Dekretua, irailaren 26koa, eta 216/1996 

Dekretua, abuztuaren 30ekoa, Transferentzien Batzorde 

Mistoaren 1996ko uztailaren 29ko Akordioa onesten duena. 

Arau biak dira Estatuko Administrazioak ingurumenaren eta 

isurien arloan dituen egitekoak Euskal Autonomia Erkidegoari 

transferitzeari buruzkoak. 

• 7/1985 Legea, apirilaren 2koa, Toki-araubidearen oinarriak 

arautzen dituena 

• 407/1992 Errege Dekretua, 1992ko apirilaren 24koa. Babes 

zibileko oinarrizko araua. 

• 31/1995 Legea, azaroaren 8koa, Lan-arriskuen Prebentzioari 

buruzkoa. Lan-arriskuen prebentzioari buruzko araudia 

aldatzeko abenduaren 12ko 54/2003 Legeak aldatu zuen. 

• 893/2013 Errege Dekretua, azaroaren 15ekoa, baso-suteen 

ondoriozko larrialdiko babes zibileko plangintzaren oinarrizko 

gidalerroa onesten duena.  

• Ebazpena, 2014ko urriaren 31koa, Idazkariordetzarena, Ministro 

Kontseiluaren 2014ko urriaren 24ko erabakia argitaratzen 

duena. Erabaki horren bidez Baso-suteen ondoriozko 

Larrialdietarako Babes Zibileko Estatuko Plana onesten da. 

• 17/2015 Legea, uztailaren 9koa, Babes Zibileko Sistema 

Nazionalarena 

• 43/2003 Legea, azaroaren 21ekoa, Mendiei buruzkoa. Apirilaren 

28ko 10/2006 Legeak, uztailaren 22ko 11/2005 Errege Lege 

Dekretuak, uztailaren 20ko 21/2015 Legeak eta abuztuaren 

1eko 15/2022 Errege Lege Dekretuak (honen bidez, premiazko 

neurriak hartu ziren baso-suteen arloan) aldatu zuten. 

 

 

 

AUTONOMIA-ERKIDEGOAN: 

• Euskadiko Autonomi Estatutuaren 1979ko abenduaren 

19ko Legea. 

• 27/1983 Legea, azaroaren 25ekoa, Autonomia-Elkarte 

Osorako Erakundeen eta bertako Kondaira-Lurraldeetako 

Foruzko Ihardutze-Erakundeen Arteko Harremanei 

buruzkoa.  

• 195/1984 Dekretua, ekainaren 19koa, Euskal Autonomia 

Erkidegoko erakunde erkideen eta Bizkaiko Lurralde 

Historikoaren arteko zerbitzuak emateko arauak 

onartzekoa. 

• 53/1985 Dekretua, martxoa 5ekoa, Euskal Autonomia 

Erkidegoko erakunde erkideen nekazaritzaren arloko 

eskumenak Bizkaiko Lurralde Historikoari transferitzekoa 

(oker-zuzenketa). 

• 53/1985 Dekretua, martxoa 5ekoa, Euskal Autonomia 

Erkidegoko erakunde erkideen nekazaritzaren arloko 

eskumenak Bizkaiko Lurralde Historikoari 

transferitzekoa. 

• 16/1994 Legea, ekainaren 30ekoa, Euskal Herriko Natura 

Babestekoa. 

• 153/1997 Dekretua, Euskadiko Herri Babeseko Plana 

(LABI) onartzen duena eta Larrialdiei Aurre Egiteko 

Euskal Sistemak dituen integrazio-bideak arautzen 

dituena. 

• 1/2015 Dekretua, urtarrilaren 13koa, zeinaren bidez 

onartzen baita berrazterketa berezi bat egitea 

«Larrialdiei Aurre Egiteko Bidea - LABI» deritzan 

Euskadiko Herri Babeseko Planean. 

• 80/2016 EBAZPENA, 2016ko abenduaren 27koa, Erakunde 

Harremanetarako sailburuordearena, Euskal Autonomia 

Erkidegoko Baso-suteetarako Larrialdiko Plan Berezia 

onartzeko Erabakia, Gobernu Kontseiluak hartutakoa, 

argitara ematea xedatzen duena.  

• 1/2017 Legegintzako Dekretua, apirilaren 27koa, 

Euskadiko Larrialdiak Kudeatzeko Legearen testu 

bategina onartzen duena. 

• Euskal Autonomia Erkidegoko Baso-suteetarako 

Larrialdiko Plan Berezia. 2021eko martxoa 

• 9/2021 Legea, azaroaren 25ekoa, Euskadiko Natura 

Ondarea Kontserbatzeari buruzkoa. 

 

LURRALDE HISTORIKOAN: 

• 3/1994 Foru Araua, ekainaren 2koa, Mendiei eta. 

Naturagune Babestuei buruzkoa. Martxoaren 20ko 

3/2007 Foru Arauak, Mendiei eta. Naturagune Babestuei 

buruzko ekainaren 2ko 3/1994 Foru Araua aldatzen 

duenak, aldatu zuen. 

• Bizkaiko Foru Aldundiaren 90/2022 Foru Dekretua, 

uztailaren 26koa, Bizkaiko Lurralde Historikoko 

Larrialdietarako Foru Plana arautzen duena. 

1.5 TERMINOLOGIA ETA AKRONIMOAK 

1.5.1  DEFINIZIOAK 

Plan honen ondorioetarako, planari aplikatutako arauditik hartutako 

definizio hauek hartuko dira kontuan: 

BASOKOA Basoekin lotutako guztia. 

BASOA/BASO-

LURRAK 

Basoa edo baso-lurra da edozein lur-eremu zeinean 

basoko espezie zuhaizkarak, zuhaixka-formakoak, sastraka-

formakoak edo belarkarak hazten baitira, berez edo erein 

edo landatzearen ondorioz, ingurumen-, babes-, produkzio-, 

kultura-, paisaia- edo jolas-funtzioa betetzen badute edo 

bete ahal badute, baita Mendiei buruzko azaroaren 21eko 

43/2003 Legearen 5. artikuluan halakotzat jotakoak ere.  

. 

BASO-SUTEA 

Mendian dauden baso-erregaien gainean kontrolik gabe 

zabaltzen den sutea. Mendiaren alboko eremuetan zein 

hiriko gune edo nekazaritzako gune batzuetarako trantsizio-

eremuetan gertatzen diren suteak ere baso-suteak dira. 

BASO-SUTE 

KONTROLATUA 

Baso-sutea kontrol-lerro baten barruan isolatzea eta suteak 

aurrera egin dezan eta zabal dadin eragoztea lortu denean. 

BASO-SUTE 

EGONKORTUA 

Kontrolatuta egon gabe, sutea kontrolatzea helburu duten 

itzaltzeko lanen eta aurreikuspenen arabera ezarritako 

kontrol-lerroen barruan dagoena. 

BASO-SUTE 

ITZALIA 

Sutearen perimetroan bertan edo horren barruan sutan 

dagoen materialik ez dagoenean, ezta sutea berriz hasteko 

aukerarik ere. 

BASO-SUTEAREN Baso-sutearen bilakaera kontuan hartuta, baso-suteak 



 

17 
 

LARRITASUN 

POTENTZIALAREN 

ADIERAZLEA 

eragin litzakeen kalteen adierazlea. 

HIRI-

INGURUNEKO ETA 

BASO-

INGURUNEKO 

INTERFASEA 

Eraikuntzak mendiarekin kontaktuan dauden eremuak. 

Eremu horretako suteak eraikinetara heldu ez ezik, 

eraikitako eremuen barruan zabaldu ere egin daitezke, 

sorreraren kausa edozein dela ere. 

ESKU-HARTZE 

OPERATIBOKO 

TALDEA 

Baso-suteak itzaltzeko lanak egiteko bitarteko eta zerbitzu 

arrunten multzoa. 

LEHENTASUNEZ 

JARDUTEKO 

ZONALDEA  

Nekazaritza, Elikadura eta Ingurumeneko Ministerioaren 

bitarteko bati esleitzen zaion ohiko lanerako eremua da, 

autonomia-erkidegoei baso-suteak itzaltzen laguntzeko. 

Ministerio horrek eremu hori urtero zehazten du, bitarteko 

horrek maila nazionalean daukan ahalmena edozein dela 

ere. 

SUTE-ARRISKUA  Leku eta une jakin batean baso-sutea gertatzeko aukera. 

ARRISKU-

INDIZEAK  

Eremu jakin batean baso-sutearen arriskua adierazten dute 

balioak. 

URRAKORTASUNA 
Hiritarrek, ondasunek eta ingurumenak baso-sute baten 

ondorioz jasan dezaketen galera- eta kalte-maila. 

MOBILIZAZIOA 
Baso-suteen aurka aritzeko Bitartekoak, baliabideak eta 

zerbitzuak martxan jartzeko ekintzen multzoa. 

AGINTE-POSTU 

AURRERATUA 

Sutea kontrolatzeko eta itzaltzeko lanen zuzendaritza 

teknikoko postuaren kokapena. EKZren landako luzapentzat 

jotzen da. 

METEOROLOGIARI 

BURUZKO 

INFORMAZIO-

SISTEMA — 

Baso-suteen aurka egiteko helburuarekin, arriskubide 

meteorologikoaren adierazleak eta bestelako informazio 

osagarriak izateko, EUSKALMET Euskal Meteorologia 

EUSKALMET Agentziak burutzen dituen ekintza eta jardueren multzoa 

da, bereziki larrialdi-egoeretan egiten dituenak. 

EKZ  

BIZKAIA PREST 

BIZKAIA PREST Ekintzak Koordinatzeko Zentroa (EKZ) 

planaren zuzendariaren lana koordinatzen duen 

komunikazio-zentroa da. Maila ezberdineko planak 

koordinatzeko eta gauzatzen ari diren ekintzak 

koordinatzeko eta bitartekoak kudeatzeko zentroa da. 

2. LURRALDEARI BURUZKO INFORMAZIOA 

Euskal Autonomia Erkidegoko lurraldea Arabako, Gipuzkoako eta Bizkaiko 

lurralde historikoek osatzen dute. 

Bizkaiko Lurralde Historikoa Iberiar penintsulako iparraldean dago. 

Mendebaldean Kantabriako autonomia-erkidegoa du mugakide; hegoaldean, 

Burgosko probintzia eta Arabako Lurralde Historikoa; ekialdean, Gipuzkoako 

Lurralde Historikoa, eta iparraldean, Kantauri itsasoa (Bizkaiko golkoa). 

2.1 ESKUALDEAK 

Bizkaiko Lurralde Historikoa zazpi eskualde funtzionaletan banatuta 

dago, hauek eratuta: Behe Nerbioi eta Asua, Butroe, Oka eta Ibaizabal ibaien 

lau haranek, Enkarterrik, lurralde historikoaren mendebaldeko muturrean; 

Lea eta Artibai ibaien arroek, eta Arabaren auzokide diren lurren multzoak. 

Hauek dira Bizkaiko zazpi eskualdeak: 

• Bilbo Handia. Hiriburuaren inguruan dauden udalerriak 

hartzen ditu. Hauek sartzen dira: Bilbo, Ezkerraldea, 

Eskuinaldea, Meatzaldea, Asua harana (Txorierri) eta 

Nerbioi Garaia. 

• Durangaldea Ibaizabal ibaiaren goiko arroa, Durango 

hiribilduaren inguruan.  

• Lea-Artibai edo Markinako eskualdea. Kostaldetik hurbil 

dago eta Lea eta Artibai ibaien arroak hartzen ditu. 

• Busturialdea - Urdaibai edo Gernikako eskualdea. Oka 

ibaiaren arroa eta haren estuarioa, Mundakako 

itsasadarra, hartzen ditu. 

•  Uribe edo Mungiako eskualdea. Butroe ibaiaren harana 

hartzen du. 

• Enkarterri: Mendebalderen dagoen eskualdea da; 

Kantabria, Burgos eta Araba ditu mugakide. 

• Arratia-Nerbioi. Arratia harana, Nerbioi ibaiaren erdiko 

arroa eta Urduña/Orduña. 

•  

Hauek dira eskualde bakoitza osatzen duten udalerriak: 

 

ESKUALDEA UDALERRIAK 

ARRATIA 
Arakaldo, Arantzazu, Areatza, Arrankudiaga-Zollo, Artea, Dima, Igorre, 
Urduña/Orduña, Orozko, Ubide, Ugao-Miravalles, Zeanuri, Zeberio. 

BUSTURIA 
Ajangiz, Arratzu, Bermeo, Busturia, Kortezubi, Errigoiti, Forua, 
Gautegiz Arteaga, Gernika-Lumo, Ibarrangelu, Mundaka, Murueta, 
Muxika, Nabarniz, Sukarrieta. 

DURANGALDEA 
Abadiño, Amorebieta-Etxano, Atxondo, Berriz, Durango, Elorrio, 
Ermua, Garai, Iurreta, Izurtza, Mallabia, Mañaria, Otxandio, Zaldibar 

ENKARTERRI 
 Artzentales, Balmaseda, Karrantza Harana/Valle de Carranza, 
Galdames, Gordexola, Güeñes, Lanestosa, Sopuerta, Trucios-Turtzioz, 
Zalla. 

BILBO HANDIA 

Alonsotegi, Arrigorriaga, Barakaldo, Basauri, Bilbo, Derio, Etxebarri, 
Erandio, Galdakao, Getxo, Larrabetzu, Leioa, Loiu, Ortuella, 
Portugalete, Santurtzi, Sestao, Sondika, Trapagaran-Valle de Trapaga, 
Zamudio, Zaratamo, Abanto y Ciervana-Abanto Zierbena, Zierbena eta 
Muskiz. 

LEA ARTIBAI 
Amoroto, Aulesti, Berriatua, Ziortza-Bolibar, Ereño, Elantxobe, 
Etxebarria, Gizaburuaga, Ispaster, Lekeitio, Markina-Xemein, Mendexa, 
Munitibar-Arbatzegi Gerrikaitz, Ondarroa,  

URIBE 
Arrieta, Mungia, Bakio, Barrika, Berango, Fruiz, Gatika, Gamiz-Fika, 
Laukiz, Lezama, Maruri-Jatabe, Meñaka, Gorliz, Lemoiz, Morga, 
Plentzia, Sopelana, Urduliz. 

2.2 OROGRAFIA 

EAEko material geologiko ohikoenak Kretazeokoak dira, eta kareharri 

masiboak eta hareharrien eta tuparrien metakin flyshoideak nabarmentzen 

dira, batez ere kostaldean.  

Bizkaia tamaina txikiko lurraldea da, baina aldi berean, oso 

menditsua. Bizkaiko mendiguneak itsasotik nahiko gertu daude, eta, 

horregatik, altitude apalekoak dira (1.000 eta 1.500 m artekoak).  

Garaienak lurralde historikoaren hegoaldean daude, Arabako eta 

Burgosko zona mugakideetan. Kantauriar mendikatea Bizkaian sartzen da Los 

Tornos mendatetik (918 m) eta Ordunte mendilerroa hasten da bertan. 

Zalama da hango mendirik garaiena (1.355 m) eta mila metrotik gorako 

zenbait mendi ditu lerrokatuta.  

Euskal Mendiak Kantauriar mendikatea eta Pirinioak lotzen dituen 

mendilerroa da. Ardatz hori, gainera, Kantauri-Mediterraneo arteko ur-

banatzailea da. Hor dago Gorbeia mendigunea, eta gailurra (Gorbeia, 1.482 

m) Araba eta Bizkaiko lekurik garaiena da. Mendiguneko gailur asko mila 

metrotik gora daude. 

Ur-banatzailearen mendiei ekialderantz jarraikiz, beste mendi handi 

batera iristen da, Anbotora (1.331 m). Kareharrizko gotorleku handi bat da 

eta beste tontor malkartsu batzuez inguratuta dago, eta nahiz eta mila 

metro inguruko altitudeak izan, benetan ikusgarriak dira. Mendi-multzo hori 

Urkiolako Parke Naturalaren barruan dago, Eskuagatx (1.018 m) eta Aramotz 

edo Legarmendi (1.009 m) mendilerroekin batera. Ibaizabal haranaren beste 

aldean dago forma hain ikusgarriak ez dituen Oiz mendigunea(1.029 m). 

Baso ugari daude Enkarterri eskualdean, Bilbo eta Kantabriarekiko 

mugaren artean. Horrez gainera, Karrantza Haraneko (Karrantza 

Harana/Valle de Carranza) mendiez gainera, Ordunte mendilerroa adibidez, 

beste mendigune ospetsu batzuk daude Nerbioi Garaiko herrigune handien 

inguruan, besteak beste Trianoko mendiak edo Grumeran mendilerroa. 

2.3 KLIMATOLOGIA 

Bizkaiko klima-araubidea baldintzatzen dute kokapen geografikoak eta 

lurraldeko topografia bereziak.  

Bizkaiko Lurralde Historikoko klima epel ozeanikoa da. Batez besteko 

tenperatura 12,5 ºC ingurukoa da eta ez da bariazio gogorrik egoten, 

itsasoak funtzio termoerregulatzaile handia betetzen duelako. 

Urteko batez besteko prezipitazioa 1.200 mm ingurukoa da. Hileko 

kopururik handienak azaroan eta abenduan izaten dira, eta gutxienekoak, 

irailean eta urrian, normalean. Gainerako hilabeteetan euriak nahiko 

erregularrak izaten dira, jatorri ziklonikoa duten ekaitzak salbuetsita, zeinek 

biztanleak harritzen baitituzte uztailean, abuztuan eta irailean. 

Euri-erregimen hori nagusiki mendilerroen orientazioak (orokorrean E-

W) eta itsasoarekiko hurbiltasunak baldintzatzen dute; izan ere, prezipitazio 

orografikoak sortzen dira lurraldea zeharkatzen duten fronteek mendiekin 

talka egiten dutenean.  Orokorrean, mendebaldeko norabidea duten 

fronteak dira ("galiziarrak"), eta euskal sakonunetik igarotzean iparraldeko 

osagaia eskuratzen dute Mediterraneo mendebaldeko hurrupatze-

ahalmenaren ondorioz, eta NNW fluxuak sortzen dira. 

Halaber, nagusiki martxoan eta apirilean, zaparrada handiak gertatzen 

dira Europatik datozen fronte polarrak direla-eta. Hegoaldetik datozen 

fluxuek, ostera, egoera lehorrak sortzen dituzte kantauriar isurialdean, eta 

isurialde mediterraneoan intentsitate gutxiko euriak eragiten dituzte. 

Eurien banaketa espaziala ere heterogeneoa da. Batezbestekoa 

gainditzen duten prezipitazio zonak daude, adibidez Karrantza Harana 

udalerrian, non prezipitazioen batezbestekoa 1.500 mm-koa den haranaren 

hegoaldean dauden Ordunteko mendien eraginez. Alderantziz, Aiara 

haranean elkarren segidako mendilerroetako itzalguneak daude eta euriek 

normalean ez dituzte1.000 mm-ak gainditzen urtean. 

2.4 LANDARETZA 

2.4.1 BIZKAIKO LURRALDE HISTORIKOKO LANDARETZAREN 
EZAUGARRIAK 

Bizkaiko Lurralde Historikoa Iberiar penintsulako iparraldean dago, eta 

eremu horrek landare-formazio ugari ditu lotura delako landare-komunitate 

piriniotar erreliktoen, kostaldeko formazioen eta lurraldearen hegoaldeko 

erdiestepako landarediaren artean. 

Hauek dira datuak azken baso-inbentarioaren arabera:  

2.4.2 ERREGAI-EREDUAK 

1987an, ICONA erregai-ereduen argazki-kode bat egiten hasi zen, 

basoen ikuspegitik homogeneotasun-maila altua zuten eremu handiak 

kontuan hartuta. Gerora, lurralde oso hartu dute.  

Gure lurraldeari kantauriar eremuko azterketa-kodeko erregai-

ereduak dagozkio; zona horretan sartzen dira Asturias, Kantabria eta Euskal 

Autonomia Erkidegoa. 

Zona bakoitzerako eredu bakoitzaren argazki adierazgarrienak 

aukeratu zituzten. Argazkiak eta bertako erregaia bisualki aztertuz, 

erregaiak sistemako 13 ereduetako batean sailkatu ahal izango ditugu. 

Sailkapen hori hasierako ezinbesteko datua da baso-suteetan suaren portaera 

aurreikusteko eta simulatzeko programak erabiltzeko. 

Erregaiaren multzoa  Ezaugarriak  Tipoa 

Belarkiak Tinkotasun txikia eta karga arina 1 

 Sastraken edo zuhaitzen 2/3 arte lagunduta 2 

 Handiagoa 1m ingurukoa sastrakak 3 

Sastrakak 2 m-tik gorako helduak eta gazte 

birpopulatuak 

4 

 Bedarkiarekin  nahastuta daude neurri 

txikienekoak eta jarraituak 

5 

 Aurrekoen arteko taila ertaina, belarkien 

etenekin 

 

6 

 Koniferoen azpiko sukoiak, oro har 0,6 eta 2 

m artekoak. 

7 

Orbela eta 

azikulak az.  

Nahiko trinkoa 8 

 Trinkotu gabea azikula luzeko koniferoetatik 

eta hostozabaletatik dator 

9 

 Baso gaixoetatik eta eraitsitako zuhaitzetatik 

datozen erregaien metaketa handiak 

10 

Basoko 

hondakinak 

25 t/ha arteko mozketa partzialetatik 

eratorritako hondakinak 

11 

 80 t/ha arteko mozketa  mozketa arrasak 12 

2.5 BASO-SUTEEN PROBLEMATIKA 

2.5.1 GAUR EGUNGO EGOERA 

Baso-suteen problematikak ezaugarri komunak ditu ia lurralde osoan: 

suteen portzentaje handi bat nahita eragindakoak izatea, suteen 

maiztasunaren eta bizitasunaren arteko korrelazioa, suteak eguraldi 

txarrarekin gertatzea (bero eta haize handia, lehorteak, hezetasun gutxi), 

urtarokotasuna eta gizartean, ekonomian eta ingurumenean dituzten 

eraginak. 

2.5.2 URTAROKOTASUNA. ORDUTEGIAREN BANAKETA. 
KAUSALITATEA 

URTAROKOTASUNA 

Bizkaiko Lurralde Historikoan urritik apirilera bitartean gertatzen da 

baso-sute gehien. Udazkenean eta neguan, landare gehienak lehor-lehor 

egoten dira, geldialdi begetatiboaren eta izozteen ondorioz. Horrez gain, 

eguraldia kaltegarria bada (bero handia eta hegoaldeko haize lehorgarria), 

suteak pizteko arrisku handia dago eta, suaren jokabidea dela eta, bizkor 

eta indar handiarekin hedatzen dira eta nekez itzal daitezke. 

Udaberrian, landareen hazkunde-garaian, suteak pizteko arriskua 

txikiagoa da; udaran, ordea, beroa heltzen denean, arriskua handitu egiten 

da pixkanaka. Azken urteetan, udaran (uztailetik irailera) gero eta sute 

gehiago izan ditugu, bero handia egin duelako eta lehorteak izan ditugulako, 

besteak beste. 

Oso garrantzitsua da inguruabar hori kontuan hartzea bitartekoak 

jartzeko, urtaro bakoitzean desberdin banatu behar direlako, arrisku-

indizearen eta zona bakoitzeko suteen maiztasunaren arabera.  Funtsezko 

helburua da taldeak birbanatzea, lurraldean presentzia handiagoa izan 

dezaten. 

EGUNEKO/ASTEKO BANAKETA 

Baso-suteak ez dira berdin banatzen astean zehar. Azken urteetan, 

ordea, sute gehiago gertatu dira jaiegunetan lanegunetan baino. 

Hori dela eta, ordutegi arruntetik kanpo eta jaiegunetan basoek 

zaintza berezia behar dute eta, ondorioz, egutegian bitartekoak 

arrazionalizatu behar dira ohiz kanpoko egun eta orduetan. 

 

 

KAUSALITATEA 

Bizkaian sute ugarienak nahitakoak eta, zehazki, abeltzaintzarako 

erabiltzeko baimenik ez duten mendi eta baso-eremuetako erreketek 

eragiten dituztenak dira. Suteak nahita pizten direnean, sorgune bat baino 

gehiago izaten dituzte, jende askorik ibiltzen ez den lekuetan gertatzen dira 

eta zona beretan eta arrisku handiko egoeretan errepikatzen dira. Izan ere, 

sua pizteko aukeratzen dira hegoaldera begira dauden mendi-hegalak, mendi 

maldatsuak, adaburuek elkar ukitzen duten basoberritzeak edo baso-lanen 

edo baso-aprobetxamenduaren ondorioz landare-erregai asko dituzten 

eremuak. Era horretako suteak sarbide gutxi dauden zonetan eta lur 

malkartsuetan gertatzen dira: harkaitzak, sakanak eta sari ugariko eremuak. 

Halaber, kontaktu elektrikoek ere eragiten dituzte suteak gure 

lurraldean. 

Batzuetan, nahitako suteak itzaltzeko, taldeek arrisku gehiagori egin 

behar diete aurre basoko ponpa-autoek eta sua itzaltzeko baliabideek behar 

bezala heltzeko sarbide egokirik ez dutelako; malda handiak daudelako; 

lurra malkartsua delako; harkaitzak, sakanak eta sasi ugari daudelako; eta 

gauez lan egin behar dutelako, besteak beste. 

 

2.5.3 LURRALDETASUNA 

Bizkaiko Lurralde Historikoko baso-suteen banaketak erlazio zuzena du 

lurren jabetza-motarekin: erabilera publikoko mendietan sute gehiago 

gertatzen da mendi pribatuetan baino. 

Gaur egun Enkarterrin, Ezkerraldean, Arratian eta Bilbo inguruetan 

gertatzen da sute gehien, ordena horretan. 

 

 

2.5.4 ONDORIOAK 

Baso-suteek ondorio kaltegarri hauek dituzte: 

Galera ekonomikoak: 

Baso-lurren barruko edo inguruko ondasun 

higiezinak kaltetzen dituzte. 

Zuhaitzek balioa galtzen dute; ekoizpen-espezieen 

kasuan galera larriagoa da. 

Galera ekologikoak, nagusiki biodibertsitatea eta baso-lurzorua 

galtzen direlako, higadura handitzen delako, flora eta fauna 

kaltetzen direlako… 

Gizarte-alarma, bizilagunak atera behar direlako, bereziki 

auzoetatik. 

Horregatik guztiagatik, zergatiak prebenitzeko eta ikertzeko, basoak 

zaintzeko eta suak itzaltzeko lanak eraginkorrak izan behar dute eta, beraz, 

plan honetan jaso dira. 

2.5.5 ALDERDI MESEDEGARRIAK 

Gai batzuk baso-suteak kontrolatzeko lanen eraginkortasuna 

areagotzen dute. Gai horietako batzuk dira, adibidez, landa-eremuko baso-

kontzientzia eta azpiegituren hobekuntza. 

BASO-KONTZIENTZIA 

Landa-eremuan baso-kontzientzia handiagoa dute Bizkaiko Foru 

Aldundiko Iraunkortasun eta Ingurune Naturala Zaintzeko Sailak, Eusko 

Jaurlaritzak eta Baso-jabeen Elkarteak komunikazio-kanpainak sustatu 

dituztelako, duela urte batzuk nekazaritza-sektorean basoko neurriak 

hartzeko laguntza-ildo bat sortu zelako, basoko produktuek gero eta balio 

handiagoa dutelako eta merkatuak gero eta kalitate handiagoko egurra 

eskatzen duelako, besteak beste.  

Hori dela eta, gaur egun baso-jabe txikiek lan handia egiten dute 

baso-suteak pizteko eta hedatzeko arriskuak prebenitzeko eta, maiz, suak 

itzaltzen laguntzen dute. Prebentzio-lanak dira sailak sasiz garbitzea, behe-

inausketa, ibaiertzetako landaretza zaintzea, baso-multzoen jarraitutasuna 

eta homogeneotasuna egurra ateratzeko bideekin haustea, dentsitate 

txikiagoko sailak lantzea, adin eta espezie desberdineko zuhaitzak landatzea 

eta abar. 

Baso-suteak prebenitzen lagundu dute, halaber, erreketak 

kontrolatzeko protokoloa ezartzeak (baimen administratiboa behar da, 

erreketa egiteko eguna baliozkotu behar da eta lanak hasi aurretik 

jakinarazpena bidali behar zaio Iraunkortasuna eta Ingurune Naturala 

Zaintzeko Sailari), prebentzio-neurriak hartu behar izateak, suebakiak 

jartzeak eta langile eta tresna egokiak izateak, besteak beste. 

Ordea, krisi ekonomikoek baso-sektorean eragin handia dute, 

inbertsioak epe luzera egiten direlako eta interes ekonomikoa nahiko txikia 

delako, eta, horregatik, ezinbestekoa da prebentzioaren plangintzan baso-

jarduera gehien utzitako zonak aintzat hartzea. Zona horietan kudeatu 

gabeko baso-erregai ugari egoten denez eta landaretza-egiturak, hala 

horizontalean nola bertikalean, jarraituak direnez (batez ere konifera-

basoak ez direlako sasiz garbitzen, argitzen eta inausten eta eukalipto-

basoetan ez direlako kimuak aukeratzen), baso-suteak itzaltzea zailagoa da. 

AZPIEGITURAK HOBETZEA 

Mendietan sartzeko eta egurra ateratzeko bideak zabalduz eta 

hobetuz gero, baso-suteak itzaltzeko erabiltzen diren ibilgailuak errazago 

sartuko dira. Bide horiek, halaber, suhiltzaileek suebaki- edo kontrasu-

lerroen osagarri gisa erabil ditzakete eta baso-suteak itzaltzen parte hartzen 

duten langileei segurtasun handiagoa ematen diete. 

 

PLANARI ATXIKITAKO LANGILEEN ESPERIENTZIA  

Baso-suteak itzaltzeko lanen eta zaintza-lanen efikazia lotu-lotuta 

dago suteak itzaltzeko lan-taldea osatzen duten pertsonen esperientziarekin. 

Bizkaiko Lurralde Historikoan, lantalde hori mistoa da eta basozainen 

zaintaldeek, Baso Zerbitzuko teknikariek eta Basalan enpresa publikoko 

langileek parte hartzen dute, Prebentzio, Suhiltzaile eta Salbamendu 

Zerbitzuaren (PSSZ) mendeko BFAko suhiltzaileekin batera. Jarduketa 

bateraturako eredu honek bi agentzien ahalmenen, esperientziaren eta 

ezagutzaren balioa nabarmentzen du. Bakoitzak bere espezializazio-

eremutik esku hartzen du eta, hala, bien ahalmenak batzen dira (suteak eta 

ingurune naturala) sua itzaltzeko bitarteko bakar batean.  

Gurean, bajak eta ordezkapenak pixkanaka egin ditugu eta, era 

horretan, lan-taldeetan sartzen joan direnek suak eta suteek nola jokatzen 

duten ikasi dute eskarmentu handiagoko langileekin; izan ere, azken horiek 

baso-suteak maizago gertatzen ziren eta gogorragoak ziren garaian 

aritutakoak dira. 

 

Zentzurik ez duela badirudi ere, esan behar dugu azken urteetako sute 

txikiek lagundu digutela, batetik, esperientzia hartzen, askotariko 

landaretza- eta klima-kondizio eta zailtasun orografikoekin; bestetik, 

Prebentzio Suhiltzaile eta Salbamendu Zerbitzuarekin jarduerak hobeto 

koordinatzen; eta azkenik, tokiko erakundeak mentalizatzen, baso-suteen 

prebentzioan eta suteei aurre egiteko laguntza eman dezaten. 

 

Gainera, lan-taldeetan mendian lan egiten duten eta tresneria, zona 

bakoitzeko bereizgarriak eta suteak itzaltzeko teknikak ezagutzen dituzten 

langileak sartu ditugunez, eraginkortasun-maila hobetu dugu. 

 

Horregatik guztiagatik eta suteak prebenitzeko eta interesak bateratzeko 

baso-lanei esker, azken urteetan baso-suteek kalte gutxiago eragitea eta, 

batez ere, nahitako suteak gutxitzea lortu dugu, baso-suteen kontrako 

operatiboaren presentziari, zaintzari eta prebentzioari esker. 

3. PLANIFIKATZEKO OINARRIZKO ELEMENTUAK 

3.1 ARRISKUEN ANALISIA, URRAKORTASUNA ETA LURRALDEAREN 
ZONIFIKAZIOA 

Arriskuaren analisia: sute-arriskuaren banaketa zehazten da, 

lurraldearen ezaugarrien, suteei buruzko datu estatistikoen 

eta datu meteorologikoen arabera. 

Urrakortasuna: baso-suteen eraginen eta babestu beharreko 

balio orokorren araberakoa da: 

Bizitzarako arriskua. 

Instalazioak eta jendea bizi den zonak babesteko 

balioak. 

Baso-sistemen balio ekonomikoak. 

Ondare historiko eta artistikoa. 

Lurraldearen zonifikazioa: Bizkaiko Lurralde Historikoan baso-

suteak gertatzeko arriskua duten eremuen mapa egiten da. 

Gainera, Bizkaiko Baso-suteen Planak baso-lurren inguruko 400 

metroko zabalerako zerrenda barne hartuko du. 

3.2 SUTEEI BURUZKO ESTATISTIKETAN OINARRITURIKO ARRISKU-
MAPA 

Bizkaiko Lurralde Historikoko suteei buruzko azken hamarkadetako 

datu estatistikoak oinarritzat hartuta, indize estatistiko batzuk zehaztuko 

dira, suteen arrisku-mapa bat sortzeko, udalerrika banatuta. 

3.2.1 ERABILITAKO DATUAK. 

Azterlan hau egiteko, Baso Suteen Estatistika Orokorreko (BSEO) 

datuak hartu ditugu oinarritzat. Estatistika hori 1968an hasi ziren egiten eta 

gaur egun autonomia-erkidegoek egiten dute, Trantsizio Ekologikorako eta 

Erronka Demografikorako Ministerioak koordinatuta.  

3.2.2. HELBURUA 

Azterlan honen funtsezko helburua baso-suteen arrisku estatistikoaren 

indize bat zehaztea da, arrisku handieneko garaiak eta eremuak zehazteko, 

eta gure lurralde historikoan suteetarako operatiboak antolatzen eta 

prebentzio-neurri eraginkorrak ezartzen laguntzeko. 

Bizkaiko udal-mugarte bakoitzak arrisku estatistikoaren bere indizea 

izango du, beste lau indize hauetan oinarritua: intzidentzia-indizea, 

maiztasun-indizea, larritasun-indizea eta kausalitate-indizea. 

 

3.2.3 INDIZE ESTATISTIKOAK 

INTZIDENTZIA-INDIZEA 

Aintzat hartutako aldian (1999-2008) izandako sute-kopurua 10.000 

hektareako (sute-kopurua x 10.000 / udalerriaren azalera). Intzidentzia 

handiena azalera txiki edo ertaina duten udalerriek izango dute. Indize 

horrek adierazten du suteek udalerriaren azalera osoaren arabera zer pisu 

duten. 

Hona hemen intzidentzia-indize handiena duten Bizkaiko 10 

udalerriak: 

UDAL-MUGARTEA 

1999-2008 
HAMARKADAKO 

SUTE-
KOPURUA 

UDALERRIAREN 
AZALERA OSOA 

INTZIDENTZIA-INDIZEA  
(sute-kopurua x 

10.000/udalerriaren 
azalera) 

LANESTOSA 1 113.00 88.50 

ONDARROA 4 432.00 92.59 

SONDIKA 6 683.00 87.85 

ORTUELLA 14 794.00 176.32 

ERMUA 15 639.00 234.74 

ABANTO Y CIERVANA -
ABANTO ZIERBENA 

26 
1623.00 160.20 

TRAPAGARAN-VALLE 
DE TRÁPAGA 

27 
1286.00 209.95 

BARAKALDO 36 2497.00 144.17 

MUSKIZ 48 2090.00 229.67 

KARRANTZA HARANA 
/VALLE DE CARRANZA 

160 
13762.00 116.26 

MAIZTASUN-INDIZEA 

Urteko batez besteko sute-kopurua (sute-kopurua / 10 urte) aintzat 

hartutako aldian (1999-2008 hamarkada). 

Hona hemen maiztasun-indize handiena duten Bizkaiko 10 udalerriak. 

UDAL-MUGARTEA 
HAMARKADAKO SUTE-

KOPURUA 
MAIZTASUN-INDIZEA 
 (sute-kopurua/urte) 

KARRANTZA 
HARANA/VALLE DE 
CARRANZA 

160 
16.00 

MUSKIZ 48 4.80 

BARAKALDO 36 3.60 

SOPUERTA 35 3.50 

TRAPAGARAN-VALLE 
DE TRÁPAGA 

27 
2.70 

ABANTO Y CIERVANA-
ABANTO ZIERBENA 

26 
2.60 

GALDAMES 25 2.50 

GÜEÑES 20 2.00 

GALDAKAO 18 1.80 

ARTZENTALES 18 1.80 

 

LARRITASUN-INDIZEA 

1999-2008 hamarkadan erretako baso-azaleraren portzentajea, baso-

azalera osoaren aldean (erretako baso-azalera/baso-azalera osoa x 100). 

Hona hemen larritasun-indize handiena duten Bizkaiko 10 udalerriak: 

UDAL-MUGARTEA 
ERRETAKO 

BASO-AZALERA 
BASO-AZALERA 

LARRITASUN-INDIZEA  
% (erretako azalera / 

azalera osoa) 

KARRANTZA 
HARANA/VALLE DE 
CARRANZA 

465.48 
5154.00 9.03 

SOPUERTA 323.18 2810.00 11.50 

MUSKIZ 176.98 837.00 21.14 

BARAKALDO 86.61 848.00 10.21 

TRAPAGARAN-VALLE 
DE TRÁPAGA 

54.00 
224.00 24.11 

ORTUELLA 33.15 92.00 36.03 

ERMUA 30.94 392.00 7.89 

LEIOA 24.50 49.00 50.00 

BARRIKA 15.40 183.00 8.42 

ZIERBENA 13.15 92.00 14.29 

 

KAUSALITATE-INDIZEA 

Baso-suteen urteko maiztasuna, jatorriaren arabera, jatorriaren 

larritasun-faktore batekin neurtua, aintzat hartutako aldian (1999-2008 

hamarkada). Neurketen helburua da jatorri-moten larritasuna sailkatzea; 

nahitako suteak, adibidez, larriagotzat jotzen dira tximistek eragindakoak 

baino. 

 

JATORRI-MOTA C-ren balioa 

Nahitakoa 10 

Arduragabekeria 5 

Naturala 1 

Ezezaguna 5 

C zuzenketa-faktorearen balioak, Vélezen arabera (1982). 

Berriro piztutako suteetarako, c=1 da. 

Kausalitate-indizeari dagozkion balioak kalkulatzeko, formula hau 

erabiltzen da: 

 

Non: 

IC: kausalitate-indizea. 

C: zuzenketa-faktorea, jatorriaren arriskugarritasun zehatzaren 
araberakoa. 

nic: i urtean jatorri-mota bakoitzari dagokion sute-kopurua. 

ni: sute-kopurua osoa i urtean. 

a: aztertutako aldiko urte-kopurua. 

Hauek dira kausalitate-indize handienak dituzten Bizkaiko 10 
udalerriak: 

UDAL-MUGARTEA KAUSALITATE-INDIZEA 

KARRANTZA HARANA/VALLE DE CARRANZA 1.66 

MUSKIZ 0.48 

BARAKALDO 0.33 

SOPUERTA 0.25 

GALDAMES 0.22 

TRAPAGARAN-VALLE DE TRÁPAGA 0.22 

ABANTO Y CIERVANA-ABANTO ZIERBENA 0.21 

TURTZIOZ-TRUCIOS 0.16 

BALMASEDA 0.15 

ARTZENTALES 0.14 

 

Indize estatistikoen balioak 0tik 10erako eskalara pasako ditugu, 

indize guztiak lan-eskala bakar batean erabiltzeko. Eskala horretara 

egokitzeko, indize bakoitzaren balio handienari 10 balioa egokitzen zaio eta 

gainerakoak hori oinarritzat hartuta haztatzen dira, 0tik 10erako eskalan. 

3.2.4 ARRISKU ESTATISTIKOAREN INDIZEA 

Kalkulatutako eta 0tik 10erako eskalara egokitutako lau indizeen 

batura da (intzidentzia, maiztasuna, larritasuna eta kausalitatea). 

ARRISKUA = Intzidentzia + Maiztasuna + Larritasuna + 

Kausalitatea 

Beheko koadroan jaso ditugu arrisku estatistikoaren indize handienak 

dituzten bost udalerriak eta arrisku estatistikoaren indize txikienak dituzten 

beste bost udalerriak. 

UDAL-MUGARTEA 

ARRISKU ESTATISTIKOAREN INDIZEA 
(INTZIDENTZIA-INDIZEA + MAIZTASUN-INDIZEA 

+ LARRITASUN-INDIZEA + KAUSALITATE-
INDIZEA) 

ARRISKU-
MOTA 

KARRANTZA 
HARANA/VALLE DE 
CARRANZA 26.78 OSO HANDIA 

MUSKIZ 19.91 NEUR. HANDIA 

TRAPAGARAN-VALLE 
DE TRÁPAGA 16.75 NEURRITSUA 

ORTUELLA 16.27 NEURRITSUA 

ERMUA 13.14 MODERATUA 

 

GAMIZ-FIKA 
0.40 

NEUR. OSO 
TXIKIA 

BUSTURIA 
0.38 

NEUR. OSO 
TXIKIA 

ARRANKUDIAGA 
0.28 

NEUR. OSO 
TXIKIA 

ABADIÑO 
0.26 

NEUR. OSO 
TXIKIA 

MUNGIA 
0.21 

NEUR. OSO 
TXIKIA 

 

Arrisku estatistikoaren indizearen balio handiena eta txikiena aintzat 

hartuta, bost maila ezarri ditugu, arrisku-egoera espezifikoak zehazteko: 

Balio maximoa 26,78 da (Karrantza Harana) eta minimoa 0,21 

(Mungia). Hori oinarritzat hartuta bost arrisku-tarte zehaztu ditugu (5,314): 

oso handia, handia, neurritsua, txikia eta oso txikia. 

ARRISKU-INDIZEA ARRISKU-MOTA 

26.78 21.47 OSO HANDIA 

21.47 16.15 HANDIA 

16.15 10.84 NEURRITSUA 

10.84 5.52 
NEURRITSUA 
TXIKIA 

5.52 0.21 
NEURRITSUA 
OSO TXIKIA 

0.00 SUTERIK GABE 

 

Arrisku-mota horiekin planoa egin dugu, udalerri bakoitzeko arrisku 

estatistikoaren indizea adierazita: 

3.2.5. BASO-SUTEAK GERTATZEKO ARRISKUA 

BIZKAIKO LURRALDE HISTORIKOKO ARRISKU ESTATISTIKOAREN MAPA 

 

Datu horiek 2022ra arte eguneratuta, ikusten da beheranzko joera bat 

dagoela bai suteen kopuruan bai guztira ukitutako azaleran.  

Hala ere, itzaltzearen paradoxari dagokionez, gertaera gutxiago izan 

arren eta itzaltze-lanak eraginkorrak izan arren, klima-aldaketaren 

testuinguru orokorrari egotzitako lehorte iraunkorreko egoeren, bero-

boladen eta haizete bortitzen ondorioz, baso-suteen jokabidea 

muturrekoagoa da. Hala izan da 2022an gure lurraldean eta Estatuko 

gainerako lekuetan eta Europako hegoaldean. Klima-aldaketak eragindako 

berotze globalaren aurreikuspenaren arabera, garai gero eta beroagoak 

izango dira, bero-bolada gehiagorekin, eta behera egingo dute eta beste era 

batera banatuko dira prezipitazioak. Hori dela eta, zalantzazkoa da 

etorkizuna, eta, beraz, neurriko bitartekoa izan behar dugu, ondo 

koordinatua, jokabide gero eta muturrekoagoak izango dituzten baso-sute 

berri horiei aurre egiteko. 

3.3 ARRISKU-GARAIAK 

Sutea gertatzeko arriskuaren eta suteak kaltetu dezakeen 

landaretzaren urrakortasunaren arabera, suteak gertatzeko hiru arrisku-garai 

zehaztu ditugu: arrisku handikoa, arrisku ertainekoa eta arrisku txikikoa. 

Arrisku-garaiak zehazten dituzten ezaugarriak aldakorrak direnez, 

ezaugarri horiek larritzeak edo arintzeak arrisku-garaien hasiera edo amaiera 

aldatu dezake urte batetik bestera. 

Baso-suteak urte osoan gertatzen diren arren, urritik apirilera 

bitartean gertatzen dira gehien, batez ere landare-erregai hil eta lehor asko 

daudelako eta hegoaldeko haize lehorgarriek eragin handiagoa dutelako. 

. Bizkaiko Baso-suteen Planak arrisku-garaien arabera zehaztuko du 

zer baliabide egon behar den. 

ARRISKU TXIKIKO GARAIA 

Apirilaren 15etik ekainaren 15era. 

ARRISKU ERTAINEKO GARAIA 

Ekainaren 15etik irailaren 15era. 

ARRISKU HANDIKO GARAIA 

Irailaren 15etik apirilaren 15era. 

SUTEAK GERTATZEKO ARRISKUA DUTEN GARAIEN EGUTEGIA 

 
 
 
3.4 BASO-SUTEEN LARRITASUN POTENTZIALAREN ARABERAKO 
SAILKAPENA. 

 
Sua itzaltzeko bitartekoen eta baliabideen mobilizazio efikaza eta 

koordinatua errazteko eta, aldi berean baso-sute bat baino gehiago 

dagoenean, erabileran lehentasunak ezartzeko, larritasun potentzialaren 

indizea ezarri da. 

Suteak itzaltzeko behar diren giza baliabide eta baliabide materialak 

eta, betiere, pertsonen eta ondasunen babesa (dagoen lantaldearen 

arabera) zehazteko, honako hauek hartuko dira kontuan: sutea edo 

aldibereko suteak gertatutako zonako baldintza topografikoak, arriskuan 

dauden basoen azalera eta ezaugarriak, ingurune fisikoaren eta azpiegituren 

baldintzak (suebakiak, errepide-sarea, ur-erreserba eta -harguneak…), 

URT OTS MAR API MAI EKA UZT ABU IRA URR AZA ABE 

ARRISKU HANDIA 
ARRISKU 
TXIKIA 

ARRISKU ERTAINA ARRISKU HANDIA 

dauden baldintza meteorologikoak (haizea, tenperatura, hezetasun 

erlatiboa) eta sua itzaltzeko lanekin zerikusirik ez duten pertsonentzako eta 

instalazio, eraikin eta azpiegiturentzako egon daitezkeen arriskuak. 

 

 

 

 

 

 

 

3.4.1.- BASO-SUTE BATEN LARRITASUN POTENTZIALAREN 

ADIERAZLEA 

Ezaugarri horiek baloratu ondoren, baso-suteak sortutako arriskuaren 

arabera, larritasun potentzialaren indizea zehaztuko da: 

Larritasun potentzialaren 0 indizea: Egoera kaltegarrienean ere sua 

itzaltzeko lantaldearekin zerikusirik ez duen jendea eta basokoetatik 

aparteko ondasunak kaltetzeko arriskurik ez dagoenean edo basoa oso gutxi 

kaltetuko duela espero denean (sutearen hedaduraren eta basoaren 

ezaugarrien arabera). 

Larritasun potentzialaren 1 indizea: Egoera kaltegarrienean sua 

itzaltzeko lantaldearekin zerikusirik ez duen jendea babesteko neurriak 

hartu behar direnean edo suak basokoetatik aparteko ondasun banakatuak 

(azpiegitura urrakorrak eta horniketa-sareak, adibidez) kaltetu 

ditzakeenean; eta basoa nahikoa kaltetuko duela espero denean (sutearen 

hedaduraren eta basoaren ezaugarrien arabera). 

Larritasun potentzialaren 2 indizea: Egoera kaltegarrienean 

biztanleguneak edo azpiegitura garrantzitsuak biziki kaltetzeko arriskua 

dagoenean edo basoa izugarri kaltetu dezakeenean (sutearen hedaduraren 

eta basoaren ezaugarrien arabera) eta, beraz, biztanleei arreta eta 

laguntza emateko edo ondasunak babesteko berehalako neurriak hartu 

behar direnean. 

Larritasun potentzialaren 3 indizea: Aurreko egoerak aztertu 

ondoren eta larritasun-indize handienean, sua itzaltzeko lantaldeak sua 

kontrolatzen jarraitzeko beste eragozpen batzuk dituenean. 

 

 

3.4.2.- INFOBIREN FASEAK ETA LAN-EGOERAK 

Faseak fenomeno eragilearen egoeraren araberakoak izango dira. 

Egoerek esku hartze zerbitzuen alerta-egoerari edo jarduketa-egoerari 

erantzungo diete. 

ALERTA-FASEA:  

Alerta-fasean, baso-sute bat gerta daitekeela aurreikusten da. Sute 

hori oraindik gertatu ez bada ere, basoaren egoera eta baldintza 

meteorologikoak zer-nolakoak diren ikusita eta egoerak okerrera eginez 

gero, gertatu egin daiteke.  

 

 

LARRIALDI-FASEA:  

Egoera horretan jada gertatu dira kalteak edo gorabeherak eta 

Larrialdiei Aurre Egiteko Euskal Sistemako zerbitzuek esku hartu behar 

izaten dute. Esku-hartze horretan egoeraren jarraipena baino gehiago 

egiten da, eta zuzeneko esku-hartzeak behar izaten dira, kalteak areagotu 

ez daitezen. 

Fase honetan sartzen dira, halaber, iragarpenen larritasuna dela-eta 

aparteko neurriak hartzea eskatzen duten egoerak, besteak beste zerbitzu 

publikoak etetea, baliabideak konfiskatzea, eskubideak kentzea, etab. 

Hori guztia egin daiteke oraindik larrialdi-egoera gertatu ez bada ere. 

Fase hori beherago azaltzen diren egoeretan banatzen da, 0tik 

(zero) 3ra (hiru), gertakariaren lurralde-eremuaren, aurre egiteko behar 

diren baliabideen eta haren ondorioei aurre egiteko gaitasunaren arabera.  

Zehazki, larritasun potentzialaren indizeen arabera eta dauden 

bitartekoen eta baliabideen prestasunaren eta beste irizpide batzuen 

arabera (aldi batera beste sute batzuk egotea; bitartekoak eta baliabideak 

nahikoak eta egokiak izatea eta erabilgarri egotea; inguruabar 

administratiboak, ukitutako lurraldearen arabera, etab.), INFOBIren lan-

egoera hauek ezarriko dira: 

 

0 egoera: Baso-sute baten edo gehiagoren ondorioz sortutako 

larrialdi-egoera da. Sute horiek, aurreikusten den bilakaeraren arabera, 

basoko ondasunak baino ez dituzte kaltetuko eta tokiko edo Aldundiaren 

bitarteko eta baliabideekin kontrola daitezke. INFOBIk jarraipen- eta 

laguntza-lanak egingo ditu. 

. 

Larrialdi arruntak izan ohi dira eta Larrialdiei Aurre Egiteko Euskal 

Sistemako SG2 taktika operatiboen bidez kudeatzen dira, baina, horien 

tamainaren ondorioz edo bilakaera txarra izan daitekeelako, baliteke plan 

hau aktibatu behar izatea. 

Egoera horretan BZUP aktiba daiteke, eta SOS-DEIAKi eman behar 

zaio horren berri. Sua itzaltzen denean edo 1 egoerara igarotzea 

erabakitzen denean amaitzen da. 

Sua itzaltzeko lanen zuzendariak (guardiako teknikaria) 0 egoerako 

suteetarako SG2 taktika operatiboan zehaztutako jarduerak hasiko ditu. 

Halaber, sua itzaltzeko lantaldea(k) antolatu ondoren, zuzendari horrek 

sutearen bilakaeraren berri emango dio Planaren zuzendariari, ezarritako 

aginte-hierarkiaren eskemari jarraikiz. 

Larrialdi-plan honetan aurreikusita dago 0 egoera aktibatuko dela 0 

eta 1 egoeran dauden baso-suteak gertatzen direnean Arabako eta 

Gipuzkoako lurralde historikoetan, mugakideak diren Kantabria eta 

Gaztela eta Leongo (Burgos probintzia) autonomia-erkidegoetan, laguntza 

eta/edo lankidetza behar denerako. 

 

1 egoera: Baso-sute baten edo gehiagoren ondorioz sortutako 

larrialdi-egoera da, basoko ondasunak ez direnei ere eragiten diena, eta, 

aurreikusten den bilakaeraren arabera, udal-baliabideak gaindituta 

daudelako edo udalerri bati baino gehiagori eragiten diolako, sutea 

kontrolatzeko, beharrezkoa da foru-plan honetan jasotako edo mugitzeko 

moduko bitartekoen eta baliabideen esku-hartzea, edo, sutea itzaltzeko, 

Estatuko edo beste autonomia-erkidego batzuetako bitartekoak eskatzea, 

lehentasunezko jarduera-eremuaren barruan jarduteko. 

Egoera horretan, INFOBIk koordinazio- eta laguntza-funtzioak 

betetzen ditu, bitarteko eta baliabide propioekin edo planari 

esleitutakoekin. 

INFOBIren zuzendaritzari dagokio 1 egoera deklaratzea, bere 

ekimenez edo eraginpeko udalek eskatuta. 

Udalerri bakarrari eragiten dioten larrialdiak badira, INFOBIko 

zuzendaritzak erantzunaren koordinazioa alkatearen esku utzi ahal du, 

BZUPren zuzendari den heinean. Kasu horretan, INFOBIren zuzendaritzak 

bitarteko propioen agintaritzari eutsiko dio. 

Sutearen egoerak okerrera egiten badu eta larrialdiaren dimentsioak 

kudeaketa arrunta gainditzen duenean, gertaeraren garapenaren 

ebaluazioa kontuan hartuta, itzaltze-lanen zuzendari teknikoak 

beharrezkotzat jotzen badu herritarrak ebakuatzea, konfinatzea edo 

urruntzea, INFOBI aktibatzeko eskatuko dio Planaren zuzendariari. 

1 egoera honetan, Eusko Jaurlaritzako Larrialdiei Aurre 

Egiteko Zuzendaritzako kideak izan beharko dira APAn eta/edo 

INFOBIren Aholku Batzordean.Egoera honetan ahal da integratu 

Euskadiko Elkarte Autonomo BS arriskuagatik Larrialdietarako 

Plan Berezian. 

 

2 egoera: Baso-sute baten edo gehiagoren ondorioz sortutako 

larrialdi-egoera da, aurreikusitako bilakaeraren arabera, basoko ondasunei 

kalte larriak eragin ahal dizkietenak, eta herritarrei eta basokoak ez diren 

ondasunei, berriz, kalte arinak. Tokiko eta Aldundiko bitartekoen eta 

baliabideekin kontrolatu ahal dira, edo, sutea itzaltzeko, beharrezkoa izan 

daiteke Estatuko bitartekoak eskatzea, lehentasunezko jarduera-eremuaren 

barruan jarduteko, edo Estatuko aparteko bitartekoak eskatzea. 

Kasu honetan, INFOBIk zuzendaritza- eta koordinazio-funtzioak 

betetzen ditu. 

INFOBIren zuzendaritzari dagokio 2 egoera deklaratzea, bere 

ekimenez edo eraginpeko udalek eskatuta. 

2 egoeran beharrezkoa izan daiteke modu puntualean autonomia-

erkidegoetako bitartekoen eta/edo baliabideen laguntza.  

Halaber, 1 egoerako baso-sute bat baino gehiago badago, planaren 

zuzendariak 2 egoera dela erabaki dezake. 

2 egoeran APAn Eusko Jaurlaritzako Larrialdiei aurre egiteko 

zuzendaritzako kideak agon beharko dira. Egoera honetan ahal da integratu 

Euskadiko Elkarte Autonomoaren BS arriskuengatik Larrialdientzako Plan 

Berezia.  

 

3 egoera: Baso-sute baten edo gehiagoren ondorioz sortutako 

larrialdi-egoera da. Sute horiek, aurreikusten den bilakaeraren arabera, 

basokoak ez diren ondasunak eta pertsonak larriki kaltetu ditzakete, eta, 

beraz, babes- eta sorospen-neurriak hartu behar dira berehala. Halaber, 

gerta daiteke, Autonomia Erkidegoan eskumena daukan organoak eskatuta, 

planari aparteko bitartekoak erantsi behar izatea edo estatu-mailako 

interesa duten egoerak ekartzea. 

Arriskuaren nolakotasuna, larritasuna edo arriskuaren hedapena 

direla-eta udal- eta foru-administrazioen erantzuteko aukerak gainditzen 

dituzten larrialdiak dira. 

Egoera horietan, INFOBIren zuzendaritza aktibatutako goragoko 

mailako planen zuzendaritza-organoetan sartuko da.  

Aktibatutako goragoko mailako planaren zuzendaritzaren jarraibideak 

betez, INFOBIren zuzendaritzak bitarteko propioen eta INFOBIn 

esleitutakoen koordinazioa mantenduko du. 

3 egoeran APAn Eusko Jaurlaritzako Larrialdiei aurre egiteko 

zuzendaritzako kideak agon beharko dira eta/edo INFOBIko Aholkularitza 

Kontseiluan. 

BERRESKURAPEN-FASEA:  

Fase honetan larrialdia bukatuta egoten da eta ez da egoten 

berraktibatzeko aukera handirik. 

 

 

3.5 OINARRIZKO JARDUERAK 

Planean oinarrizko jarduera hauek daude jasota, larritasun 

potentzialaren indizearen arabera: 

Antzematea, abisatzea, itzaltzea eta iturburuak aztertzea. 

Herritarren segurtasuna. 

Osasun-laguntza. 

Ebakuatzea eta ostatu ematea. 

Laguntza logistikoa. 

Herritarrak informatzea. 

3.6 ESKU HARTZEKO EREMUAK ZEHAZTEA  

Jarduera-eremu orokorrak baso-sutearen eragin-eremu osoa hartzen 

du eta tamaina aldakorreko zerrenda edo zonatan banatuko da, egoeraren 

eta lurraldearen osaeraren arabera. 

 

Zona horiei honela esaten zaie: 

• Esku hartzeko edo erasotzeko zona: Jarduera-planean 

sua itzaltzeko unean-unean ezarritako kontrol-lerroak 

inguratzen duen zona. Sua itzaltzeko bitartekoek 

jarduteko zona da. Hor dago arrisku gehien eta sua 

itzaltzeko bitartekoek bakarrik sartu behar dute. 

• Laguntza-zona edo basea: Suteari eraso egiten zaion 

zonaren atzean dago eta sua itzaltzeko bitartekoei 

berehalako laguntza eskaintzen dieten langileak daude 

han.  

• Segurtasun-zona: Zona horretan laguntza logistikoa 

antolatzen da. Laguntza-baliabideak eta esku-hartze 

operatiborako taldeko erreserbako langileak kokatzen 

eta antolatzen dira, sua itzaltzeko lanetan hasteko zain 

daudenak, alegia. Zona horretan ezartzen dira, halaber, 

bitartekoak hartzeko guneak, gero antolatzeko eta eraso-

zonan banatzeko. Halaber, sutea itzaltzen ari direnek 

han jasotzen dute osasun-laguntza, eta han hartzen eta 

ebakuatzen dira zaurituak. 

 

4. PLANAREN EGITURA ETA ANTOLAMENDUA. BITARTEKOAK ETA 
BALIABIDEAK  

Plana egoki aplikatzeko, antolamendu-egitura ezartzen da, non 

Bizkaiko baso-suteetako operatiboko kideen zeregin eta atribuzioak zehazten 

baitira. Hori guztia baso-suteei aurre egiteko eskura jarritako baliabideak 

optimizatzea lortzeko. Helburu hori oinarrizko jarraibide hauen bitartez 

betetzen da: 

Sua pizten denean bitartekoak egoki zabaltzeko mekanismo 

eraginkorrak ezartzea. 

Sarbideak eta komunikabideak zaintzea, disuasio-zaintza 

medio. 

Baso-suteek arriskuan jar ditzaketen biztanleak egoki lekuz 

aldatzeko antolatzea. 

Suteak prebenitzeko mekanismoak ezartzea, sorburuak 

zehaztuz, jatorrian aurre egiteko. 

Suteak kontrolatzen eta zaintzen jarraitzea. 

Suteak itzaltzen lan egiten dutenek anoa izan dezaten 

ziurtatzea. 

Lurralde mugakideetako suteetarako planekin koordinatzea. 

Bizkaiko Baso-suteen Planean jasotako baliabideen antolaketa honela 

dago egituratuta: 

 Zuzendaritzako kideak: 

Planaren zuzendaria edo zuzendaritza-batzordea. 

Aholku Batzordea. 

Informazio-kabinetea. 

Esku-hartze operatiboko taldeko kideak. 

Guardiako teknikariak / Sua itzaltzeko lanen 

zuzendari teknikoak. 

Sutea zaintzeko eta itzaltzeko lantaldeak. 

Logistikako gidariak. 

Basalan 

Basoaren sektoreko lurraldeko beste enpresa 

batzuk, giza baliabideak eta baliabide 

materialak jartzeko hitzarmena dutenak. 

4.1 ZUZENDARITZAKO KIDEAK 

 

4.1.1 PLANAREN ZUZENDARITZA 

Bizkaiko Lurralde Historikoko Larrialdietarako Foru Plana arautzen 

duen uztailaren 26ko 90/2022 Foru Dekretuan ezarritakoari jarraikiz, 

Planaren zuzendaria Iraunkortasuna eta Ingurune Naturala Zaintzeko Saileko 

arduraduna izango da. Haren zereginak foru-dekretu horretako 4.1 puntuan 

daude zehaztuta. Ikusi BLHLFP eranskina.  

Aholku Batzordea Planaren zuzendaritzari laguntza eta aholku 

ematen dion organoa da. Batzordearen osaera eta zereginak aipaturiko 

dekretuko 5.2 puntuan daude zehaztuta. 

Informazio-kabinetearen osaera eta zereginak aipaturiko Dekretuko 

5.4 puntuan daude jasota. 

4.1.2 EKZ. BIZKAIA PREST 

BIZKAIA PREST Ekintzak Koordinatzeko Zentroa (EKZ) eta krisi-

mahaia aipaturiko dekretuko 5.3 puntuan daude araututa. BFAren Uriosteko 

suhiltzaile-etxean egongo dira. Eusko Jaurlaritzako SOS-Deiakekin estuki 

komunikatu eta koordinatuko da uneoro. 

4.2 ESKU-HARTZE TALDEAK. EKINTZA-TALDEAK 

 

Hona hemen esku hartzen duten agenteen aginte-katea (erabakiak 

hartzeko ahalmen gutxien duenetik ahalmen gehien duenera), egoera 

normalenetan martxan jarriko dena: lantaldeetako kideak (langileak, 

arduradunak, basozainak, lantaldeetako buruak), sua itzaltzeko lanen 

zuzendariak (guardiako teknikariak), IV Ataleko burua, Baso Zerbitzuko burua 

eta Saileko zuzendaria (zuzendari nagusia eta foru-diputatua). 

4.2.1 SUA ITZALTZEKO LANEN ZUZENDARI TEKNIKOA. ILZT 

Bizkaiko Baso Zerbitzuko teknikariei dagokie suteak teknikari gisa 

zaintzea eta, sua itzaltzeko lanak antolatzeko baldintzen arabera, EKZn edo 

APAn egon daitezke. 

EGINKIZUNAK: 

Sua itzaltzeko lanak lekuan bertan zuzenduko ditu, egoera 

baloratu eta sua kontrolatzeko eta itzaltzeko ekintzak 

zehaztu ondoren. Horretarako, bitartekoak antolatu eta 

zabaldu eta jarraibideak emango ditu, eta segurtasuna eta 

eraginkortasuna izango ditu premisa nagusi. 

Planaren zuzendaritzari azalduko dio sutearen larritasun 

potentzialaren indizea zein den, Euskal Autonomia 

Erkidegoko Baso-suteetarako Larrialdi Planean ezarritako 

organoari jakinaraz diezaion baso-sutearen larritasun 

potentzialeko egoera operatiboa zein den eta biztanleek eta 

ondasunek zer arrisku izan ditzaketen. 

Baso-jabetza Publikoaren Babes, Esperimentazio eta 

Defentsarako Ataleko buruari jakinaraziko dio guardiako 

teknikari gehiago behar direla sua itzaltzeko ekintzak 

gauzatzeko. 

 Komunikazio-zentroan jasotako informazioa egiaztatu eta 

Planaren zuzendaritza-organoari helaraziko dio, hark 

eskatzen duenean. 

Planaren zuzendaritzari abisu emango dio, beste administrazio, 

enpresa eta erakundeei eska diezazkien sua itzaltzeko lanen 

arduradunak sua itzaltzeko lanak eraginkorki gauzatzeko 

behar dituen bitarteko guztiak. Eskari hori ezarritako 

prozeduren arabera egingo da. 

Suteen urteko liburuan suteen intzidentzia guztien datuak 

jasoko ditu, batez ere suteak nola hasi, bilakatu eta itzali 

diren adierazten dutenak, Baso-jabetza Publikoaren Babes, 

Esperimentazio eta Defentsarako Ataleko buruak berrikusi 

eta segimendua egin dezan. (IV) 

Erreketa baimenduak onetsi edo baliogabetuko ditu, baldintza 

hauek kontuan hartuta: arrisku meteorologikoaren indizea, 

nekazaritzako eta abeltzaintzako jarduerei loturiko tokiko 

problematikak, su-emaileek eragindako gatazkak eta abar. 

Planaren zuzendariari suteen arloko jarduerak kudeatzeko eta 

gauzatzeko informazioa eta aholkuak emango dizkio. 

 

 

 

4.2.2 IRAUNKORTASUNA ETA INGURUNE NATURALA ZAINTZEKO 
SAILEKO SUTEAK ITZALTZEKO ETA ZAINTZEKO TALDEAK 

Sua zaintzeko eta itzaltzeko lantaldeetako kideak Baso Zerbitzuko 

langileak (baso-agenteak, arduradunak eta baso-langileak) eta BASALAN 

enpresa publikoko langile espezializatuak dira. 

Baso-suteak itzaltzen eta zaintzen dituzten bi lantalde-mota daude: 

 

Suteak itzaltzeko lantaldeak: suteak itzaltzeko eta 

prebenitzeko berezko lanak egiten dituzte, zaintza-lanak 

barne.  

Zaintza- eta laguntza-lantaldea: funtsean prebentzioko eta 

disuasioko zaintza-lanak egiten dituzte sua pizteko arrisku 

gehien dagoen lekuetan eta/edo sua pizteko arrisku handia 

dagoen egunetan.  

Lantaldeetako kideek, salbu guardiako teknikariak espresuki 

adierazten badu, ohiko lanak egiten dituzte eta sute-abisua jasotzen 

dutenean sua piztutako lekura mobilizatzen dituzte. 

 

4.2.3 GUARDIAKO GIDARIEN LOGISTIKA 

Iraunkortasuna eta Ingurune Naturala Zaintzeko Saileko langileak dira 

eta sua itzaltzeko lanen zuzendariak deitzen ditu, betiere Saila jakinaren 

gainean jarri ondoren. Gidarien zerbitzuak urte osoan egon behar du 

martxan, sua zaintzeko eta itzaltzeko gainerako operatiboko guardia-kopuru 

berarekin. Logistikako arduradun gisa, zeregin hauek dituzte: 

EGINKIZUNAK:  

 

• Sua itzaltzeko eta zaintzeko lantaldeak ekipoz eta anoaz 

hornitzea. 

• Lantaldeetako kideak eta laguntza-materiala suteko zona 

batetik bestera eramatea. 

• Zaintzako lantaldeetan parte hartzea, aurrez 

zehaztutako ibilbideak eginez. Gaueko ibilbideetan 

zaintza-lantaldeetako beste kide batzuekin ibiliko da, 

gaueko zaintza-ibilbideetan langileak bakarrik aritu ez 

daitezen. 

4.2.4 SUHILTZAILE ETA SALBAMENDU ZERBITZUA. 
SUHILTZAILEAK 

BIZKAIAKO LURRALDE HISTORIKOAN  

 

Bizkaiko Lurralde Historikoan banatuta dauden Suhiltzaileen parketan 

dauden BFAko suhiltzaileen Zerbitzuko partaideak osatzen dabe 

dispositiboa.  

ZZOO Eta Ingurune Naturala Kudeatzeko Zuzendaritzaordea Nagusia  

eta Prebentzio ,  Suhiltzaile eta Salbamendu Zuzendariordetza 

Nagusiko bitartekoak koordinatzea ezinbestekoa da suteak itzaltzeko 

lanak modu eraginkorragoan gauzatzeko.  

Lantalde misto horren lan bateratua aberastu egiten da baso-agenteek 

eta suhiltzaileek dituzten ezagutzekin, baso-suteetan itzaltzeko lanen 

zuzendaritzaren ardura Iraunkortasuna eta Ingurune Naturala Zaintzeko 

Sailari atxikitako teknikariei badagokie ere. Suhiltzaile eta Salbamendu 

Zuzendariordetza Nagusiko suhiltzaileekin koordinatzea eta lankidetzan 

aritzea funtsezko premisa da baso-suteak itzaltzeko lanetan 

eraginkortasuna eta segurtasuna bermatzeko. 

 

 

4.2.5 BASALAN ENPRESA PUBLIKOA 

Basalan enpresa publikoak baso-sektorean lan egin ohi duten 

lantaldeak ditu. Langile horiek sasoi egokia dute, baliabide materialak 

dituzte (ibilgailuak, irratiak, jantziak, NBE…) eta suteak itzaltzeko tresna 

ohikoenak erabiltzen dakite; gainera, taldeburuak gaituta daude eta landa-

eremuko eta sua itzaltzeko teknikak ezagutzen dituzte. 

Basalaneko langileak Bizkaiko Baso-suteen Planean sartzen dira 

lantaldeetan bilduta, eta plana osatzen dute baldintzak bereziki txarrak 

direnean: intentsitate handiko suteak, oso hedatuta daudenak; aldibereko 

sute asko edo kalte material larriak eragiten dituen sutea. 

Basalaneko bitartekoak mobilizatzeko, ezarritako erantzukizun- eta 

aginte-hierarkiako eskema beteko da. Basalaneko teknikariek sua itzaltzeko 

lanen zuzendari teknikoaren aginduak beteko dituzte eta langileen jarduera 

agindu horien arabera koordinatuko dute. 

Basalaneko taldeak Bizkaiko Baso-suteetarako Planean modu 

iraunkorrean sar daitezke, Aldundiko berezko langileak Planeko premia 

guztiak betetzeko nahikoa ez diren neurrian. Halaber, aldi baterako 

ezintasunengatik edo librantzengatik (besteak beste) langileak falta diren 

salbuespenezko egoeretan gutxieneko kide-kopurua betetzen ez bada, 

hutsak Basalan enpresako langileekin beteko dira, horretarako urtero 

ezarritako hitzarmenari jarraikiz.  Langile horiek lantaldeko gainerako 

kideek bezala lan egingo dute, hau da: dagozkien guardiak izango dituzte, 

komunikazio-zentrokoek ohiko baliabideen bitartez lokalizatu ahal izango 

dituzte eta lantaldeko arduradunari argi eta garbi adierazi behar diete 

lantaldean non sartuko diren. Alde horretatik, osatzen duten lantaldearen 

inguruan bizitzea komeni da. 

                4.3.1 KOMUNIKAZIO-ZENTROA. BIZKAIA PREST 

Bizkaia Foru Aldundiko komunikazio-zentroak informazio-gune gisa jarduten 

du, hau da, Babes Zibilaren (112) deiak jasotzen ditu eta abisuak bideratzen 

ditu eta sua itzaltzeko lanen zuzendariaren jarraibideak jasotzen ditu. 

Horretarako, behar adina bitarteko tekniko edukiko ditu (irrati-transmisioko 

ekipoak eta ekipo telefoniko eta informatikoak) eta guardiako teknikariaren 

eta honako hauen arteko lotura-lanak egingo ditu: lantaldeak eta gainerako 

operatiboak, BFAko Suhiltzaile eta Salbamendu Zerbitzua, Babes Zibila SOS 

Deiak, Herritarren Segurtasuna eta abar. 

Langileek guardiako teknikariei lagunduko diete logistika-gaietan, haiek hala 
eskatzen dietenean, eta, gainera, komunikazio-zentroko operadore eta 
bitartekari gisa dagokien egutegia beteko dute, hau da, irrati- eta telefono-
deiak hartuko dituzte gau eta egun. 

Bizkaiko Foru Aldundiaren komunikazio-zentroa da.  

• 0 eta 1 lan-egoeretan, Eusko Jaurlaritzako Segurtasun 

Saileko ordezkariak plana zuzentzeko ardura hartzen ez 

duen bitartean, EKZ gisa eratuko da. 

• Plana martxan jartzen denean eta larritasun-mailak 

aldatzen direnean, SOS DEIAK jakinaren gainean jarriko 

du. 

• Baso-suteen abisuak jasoko ditu eta sua itzaltzeko lanen 

zuzendaria jakinaren gainean jarriko du. 

• Sua itzaltzeko lanen zuzendari teknikoak hala agintzen 

duenean, Planean suteak itzaltzeko aurreikusitako 

bitartekoak mobilizatuko ditu.  

• Sua itzaltzeko lanen zuzendari teknikoak emandako 

jarraibideak jakinaraziko dizkie sutea dagoen lekura 

joandako bitartekoei. 

• Erreketa kontrolatuen baimen administratiboei buruzko 

informazioa jasoko du. 

• Planaren zuzendaritzari suteko intzidentzia garrantzitsu 

guztien berri emango dio. 

4.3.2 ZAINTZEKO SISTEMAK 

Bizkaiko Lurralde Historikoa malkartsua eta menditsua da, bailara eta 

eremu ospel ugari ditu; horregatik, ez da bideragarria zaintza-postu finkoak 

jartzea. Arazo hori konpontzeko, zaintza mugikorra da, hau da, 

Iraunkortasuna eta Ingurune Naturala Zaintzeko Saileko langileekin ibilbideak 

zehazten dira. Teknikariekin adostutako ibilbide horiek suteei buruzko datu 

historikoak dituzte oinarri, eremu arazotsu edo suteen intzidentzia-tasa 

handiko eremuak eta ekologia aldetik urrakorrak diren eremuak barne 

hartzen dituzte. 

Ibilbide horiek sua itzaltzeko lanen zuzendari teknikoak aginduta 

egiten dira, normalean sute-arrisku handia dagoenean, ez bakarrik eguraldia 

txarra delako, baita beste arrazoi batzuengatik ere: tokiko gatazkak, 

nahitako suteak eta abar. Hori dela eta, itzaltzeko lanen zuzendari teknikoak 

egokitzat jotzen duenean mobilizatuko dira dauden baliabide egokiak. 

Bi zaintza mugikor mota daude: 

Zaintza aktiboa: aurrez ezarritako ibilbideak egiten dira, suteek 

intzidentzia handia duten edo sute-arriskua dagoen zonetan.  

Disuasio-zaintza: nahitako suteekin edo suaren erabilera 

okerrekin lotura duten eremuetan egiten da, biztanleak sua 

ez erabiltzeko konbentzitze aldera. 

4.3.3. PISTEN SAREA 

Bizkaiko Baso-suteetarako Planari atxikitako langile gehienek basoa 

kudeatzeko lanak egiten dituztenez, ezinbestekoa da basoko jardueretan 

basoko bide-azpiegituren hobekuntza eta garapena sartzea, baso-suteak 

prebenitzeko eta itzaltzeko funtsezko laguntza-elementu gisa. 

Baso-sektoreak Bizkaiko Lurralde Historikoan duen garrantzia dela eta, 

pista ugari sortu eta egoera onean mantendu dira, eta pista horiek baso-sute 

gehienak gertatzen diren lekuetara ongi heldu ahal izatea ziurtatzen dute.  

Planak pisten sarea hobetzea eta mantentzea zainduko du. Urtero 

aurrekontu-partida handia jartzen da pistak irekitzeko, mantentzeko eta 

hobetzeko.  

 

4.3.4  KOMUNIKAZIOAK 

Bizkaiko Baso-suteetarako Planak TETRA sistemarekin egituratutako 

igorle-sare bat du komunikatzeko; sare horretan sartzen dira BFAko 

suhiltzaileak, BFAko Iraunkortasuna eta Ingurune Naturala Zaintzeko Saila 

EJko Segurtasun Saila. Sistema horrek duen ahalmen guztia lantzen du sare 

horrek, ahalik eta efikazena eta eraginkorrena izan dadin: estaldura 

hobetzea, sistemaren gaitasunak garatzea, baterien bizitza baliagarria 

luzatzea eta osagarriak gehitzea (ekipo eramangarrietarako mikrofonoak…), 

besteak beste. 

 

Halaber, garrantzi handia dute telefonia mugikorrak, suteak 

prebenitzeko eta itzaltzeko lanean langileak mobilizatzeko eta 

komunikatzeko, Interneteko konexioa duten tabletek eta lurrean ari diren 

langileak geolokalizatzeko sistemek (betiere informazio geografikoko 

sistemei loturik); hori, esku-hartzeak eraginkorragoak izan daitezen eta, 

lokalizazioari esker, langileen segurtasun fisikoa hobeto zaintzeko.  

 

4.4 BESTELAKO ERREKURTSO PREBENTIBOAK  

4.4.1 PREBENTZIOKO TRATAMENDUAK 

Esan bezala, Bizkaiko Baso-suteen Planari atxikitako langile gehienek 

basoa kudeatzen egiten dute lan eta, beraz, funtsezkoa da basoak 

kudeatzeko jardueretan basoak hobetzeko ekintzak integratzea, baso-suteak 

prebenitzeko eta itzaltzeko lagungarri gisa. 

Gauzak horrela, Bizkaiko Lurralde Historikoko mendiak modu aktiboan 

zaintzeko prebentzio-tratamenduak antolatzen dira. Hauek dira tratamendu 

edo jarduera horiek: 

Eskokatzea, gehiegizko landaretza-zama kentzeko eta 

landaretzaren jarraitutasun bertikala hausteko. 

Argitzea, landaretzaren jarraitutasun horizontala hausteko. 

Sartzeko eta goiko inausketa, erregaien jarraitutasun bertikala 

eteteko, sartzea eta basoa hobeto ikustea errazteko eta, 

zona askotan, abeltzainen interesak bateratzeko; izan ere, 

abeltzainek lan handia egiten dute baso horietan sasiak 

kontrolatzeko. 

Baso-bideen ondoan zerrenda osagarriak jartzea, landaretza 

gutxiagokoak, erregai gutxiago egon dadin. 

Basoak zuhaitz hostozabalekin berritzea, nekezago su hartzen 

dutelako eta suak aurrera egitea eragozten dutelako. 

Lurraldeko abeltzain-elkarteak engaiatzea, bazkalekuak 

berritzeko baimenik gabeko erreketek suteak eragin ez 

ditzaten, eta, horretarako, gai hauen inguruko programa 

bateratuak antolatzea: 

Bazkalekuak hobetzea, kasu bakoitzean teknika 

egokienak erabiliz:  

Sasiak eskuz eta bitarteko mekanizatuekin 

kentzea.  

Lurra ongarritzea eta medeatzea. 

Sarbideak hobetzea.  

Abere-zama kontrolatzea. 

4.4.2 BASO-SUTEAK IKERTZEA 

Baso Zerbitzuak Bizkaiko Lurralde Historikoan gertatzen diren baso-

sute guztiei aplikatzen zaien Baso-suteen Kausak Ikertzeko Sistema du 

ezarrita. Zerbitzuko baso-agente guztiek prestakuntza jasotzen dute eta 

baso-sute guztien kausalitatea ikertzeko brigada espezializatuak (BSIB) esku 

hartzen du.  Era koordinatuan egiten da lana. Kausak ikertzeko Ertzaintzaren 

ingurugiroko delituak ikertzen duen atalarekin eta baita ere landa 

eremutako ertzainarekin. 

4.4.3 PLAGINTZA ETA LOGISTIKA ATALAK 

Plangintza Atalaren barruan, Baso Zerbitzuak baso-suteak aztertzeko 

zerbitzua bat du bere teknikariekin osatuta, zeinak plangintza- eta 

prebentzio-lanak egiten baititu lurraldeko eremu kritikoak zehazteko eta 

zeinetan esku hartu behar den erabakitzeko. Halaber, itzaltze-lanetan esku 

hartzen duenean, topografiaren, erliebearen, erregaiaren eta baldintza 

meteorologikoen arabera, suteak izan dezakeen portaeraren eta 

bilakaeraren berri ematen dio itzaltze-lanen zuzendariari, eta laguntza 

ematen dio. Suteak aztertzeko zerbitzu hori APAn integratuta dago. Lana era 

koordinatuan Euskalmetekin egiten da informazio metreologikoa emoteko bai 

baso sutearen itzaltze lanetan , baita ere eguneroko arrisku indizea baso 

sutearena egun horretan eta hurrengo 2 egunetan jarraian. 

 Bestalde, Logistika Atalak suteari segurtasuna bermatuta erantzuteko 

behar diren material eta tresna guztiak ematen ditu (NBE ekipoak, 

materiala, tresnak, ordezko elementuak, jatekoa, instalazioak, etab.).  

 

5. SUA ITZALTZEKO OPERATIBITATEA 

Operatibitatea Planaren helburuak lortzeko garai eta leku egokian 

gauzatutako ekintza-multzoa da. 

5.1 EKINTZETARAKO BITARTEKOAK 

Sua itzaltzeko lanen Zuzendari Teknikoak lantaldeen prestasun-maila 

zehaztuko du, baso-suteak gertatzeko arriskuaren eta sute horiek izan 

ditzaketen ondorioen arabera. 

Sute-arriskua zehazteko honako hauek hartuko dira kontuan: unean-

uneko datu meteorologikoak eta aurreikusitako eguraldia, eguraldi txarra 

(bereziki hego-haizea), urtaroa, suteen errepikapena, zona jakin batzuetako 

gatazkak eta Esku-hartzearen Planifikazio eta Analisiko Atalak emandako 

informazioa. 

Suteak itzaltzeko lanen zuzendari teknikoak, egunero sute-arriskua 

aztertu ondoren, suteak prebenitzeko edo itzaltzeko neurri egokiak hartuko 

ditu: 

Baimendutako erreketa kontrolatuak debekatzea. Erreketak 

egitea eskatzeko protokoloa berraztertuko da eta eskaria 

telematikoki egiteko aukera emango da. 

Zaintza aktiboa eta disuasio-zaintza ezartzea. 

Lantaldeen prestasun-egoera aldatzea. 

 

 

 

 

 

5.2 SUTEAREN BERRI EMATEA ETA BAIEZTATZEA 

Baso-sutea gertatu dela dioen abisua jaso eta sutea dela baieztatzen 

den fasea da. 

Larrialdiaren funtsezko fasea da, sutea hedatzea eragoztea eta ahal 

den neurrian ondorioak gutxitzea baita helburua. Nahitaezkoa da bizkor lan 

egitea, sutea gertatu den lekua zehatz-mehatz kokatzea eta datu fidagarriak 

transmititzea. 

Jasotzen diren abisuek informazio hau eduki behar dute: 

Abisua nork eman duen. 

Sutea non dagoen edo abisua nondik eman den. 

Zer landaretza-motak su hartu duen. 

Zer ondasun dauden arriskuan. 

Eguraldia, pertsonen eta ondasunen segurtasunean suteak izan 

ditzakeen ondorioak eta esku-hartze prebentiborako aukerak 

baloratzeko interesgarriak diren beste datu batzuk. 

Sute guztietako jarduerak erregistratu egingo dira, baso-suteen 

ondoriozko esku-hartzeen datuak biltzeko (sute-hasieretan edo alarma 

faltsuaren esku-hartzeenak barne).  

Suteen abisuak Bizkaia Bizkaiko Foru Aldundiko BIZKAIA PREST 

komunikazio-zentroan jasotzen dira. Jasotako abisu gehienak SOS DEIAKek 

egindakoak dira.  

Komunikazio-zentroan jasotako baso-sute baten abisuaren aurrean, 

zentroak larrialdia berresteko eta bitartekoak mobilizatzeko protokolo bat 

ezartzen du; berehala bidaliko ditu suhiltzaileen dotazioak eta abisuaren 

berri emango dio sua itzaltzeko lanen zuzendari teknikoari, ebalua dezan eta 

behar diren erabakiak har ditzan (lantalderen bat mobilizatzeari buruz). 

5.3 DAUDEN BITARTEKOAK MOBILIZATZEA 

Sutearen egoera 0 bada, sua itzaltzeko lanen zuzendari teknikoak SG2 

taktika operatiboa aplikatu behar du eta BIZKAIA PREST zentroaren bitartez 

sutea itzaltzeko dauden bitartekoak mobilizatu behar ditu. Halaber, sua 

itzaltzeko lantalde/lantaldeak antolatu ondoren, sua itzaltzeko lanen 

zuzendariak jakinaren gainean jarriko ditu, batetik, Planaren zuzendaria, 

4.2.1  puntuko eskemari jarraikiz, eta bestetik, Eusko Jaurlaritzako 

Larrialdiei Aurre Egiteko Zuzendaritzako esku hartzeko teknikariari. 

Planari atxiki gabeko bitartekoak erabili beharko direla aurreikusten 

bada, eskaria BIZKAIA PREST zentroaren bitartez egingo da, horretarako 

ezarritako protokoloen arabera. 

Sutea ezin bada kontrolatu eta 1 egoerako baldintzak betetzen badira, 

sua itzaltzeko lanen zuzendari teknikoak Planaren zuzendaria jakinaren 

gainean jarriko du, 4.2 puntuan Plana zuzentzeko ezarritako erantzukizun-

eskemari jarraikiz, eta esku-hartze, logistika eta plangintzako taldeak 

osatzeko bitartekoak mobilizatuko ditu. Naturaguneak Kudeatzeko eta 

Zerbitzu Orokorrak Bideratzeko Zuzendariordetza Nagusiak jakinaren gainean 

jarriko ditu BFAko Iraunkortasuna eta Ingurune Naturala Zaintzeko diputatua 

eta Eusko Jaurlaritzako Segurtasun Saila. 

Egoerak 2 edo 3 badira, Euskal Autonomia Erkidegoko Baso-

suteetarako Larrialdi Planean zehaztutako bitartekoak mobilizatzeko 

prozedurak beteko dira. 

 

Beheko eskeman ikusten da 1, 2 eta 3 -egoeretan bitartekoak nola 

mobilizatzen diren.  

Gehienetan, mobilizazioa oinarrizkoagoa da: nagusiki sua itzaltzeko 

lanen zuzendari teknikoak esku hartzen du, ekintzen buru gisa, eta basoko 

lantaldeez eta suhiltzaileen ponpa-autoez osaturiko taldeak koordinatzen 

ditu. Sua itzaltzeko lanen zuzendari teknikoa bera arduratzen da logistikaz 

eta plangintzaz eta normalean ez da APA eratzen. 

5.4 SUARI AURRE EGITEA ETA ITZALTZEA 

Suteari aurre egiteko, kontrolatzeko eta itzaltzeko ekintzak eta 

jarduera nagusia gauzatzeko eta errazteko egin behar diren lan osagarri 

guztiak barne hartzen ditu. 

0 EGOERA 

 

Maila honetan, sua itzaltzeko lanen arduradunak lana antolatzen du. 

Suari aurre egiteko eta itzaltzeko ekintzak zuzendari teknikoak ezarritako 

jarduera-planaren eta SG2 taktika operatiboan zehaztutakoaren arabera 

hasten dira gauzatzen. 

Sua itzaltzeko lanen zuzendari teknikoak Ertzaintzaren ordezkari bat 

bertaratzea eskatu dezake, APAn egon dadin, eta suterako sarbideak eta 

bitartekoen jarduketa-eremuak kontrolatzeko agindua emango du. Halaber, 

behar adina komunikabide moztu eta dagozkien saihesbideak ezarriko ditu, 

bitartekoak harrera-guneetara bideratuko ditu eta herritarren segurtasuna 

zaintzeko behar adina neurri hartuko ditu. 

Anoa, hasiera batean, logistikako gidariek hornituko dute. 

Sua itzaltzeko lanen zuzendari teknikoak sutea handia delako edo 

paisaia-, ekologia-, natura- eta baso-balioak kaltetu daitezkeela irizten 

diolako, beharrezkotzat jotzen badu Bizkaiko Lurralde Historikoko Baso-

suteetarako Larrialdi Plana 1 egoeran martxan jartzea, Planaren zuzendariari 

jakinaraziko dio, Planaren zuzendaritzako erantzukizun-eskemari jarraikiz, 

deklara dezan. 

 

1 EGOERA 

 

Bizkaiko Suteen Planaren zuzendariak erabaki behar du egoeraren 

maila 1 dela, eta APAko arduraduna izendatu behar du. Sua itzaltzeko lanen 

zuzendari teknikoak sua itzaltzeko ekintzak zuzentzen jarraituko du eta 

APAko arduradunarekin batera aritzeko ekintza-taldeetako (plangintza, 

logistika, osasuna eta/edo segurtasuna) ordezkari bana har dezake, Planaren 

zuzendariak proposatuz gero. 

  Suteak okerrera egingo duela aurreikusiz gero, Eusko Jaurlaritzako 

Segurtasun Sailak bere ahalmenetan Planaren Zuzendaritza hartzekoa dauka. 

Planaren zuzendaritzan sar daiteke. Orduan, Euskal Autonomia Erkidegoko 

Baso-suteetarako Larrialdi Plana jarriko da martxan. 

Segurtasun-taldeko kideak herritarren segurtasunaz arduratzen dira, 

sarbideak eta zirkulazioa kontrolatzen dituzte eta sua itzaltzeko bitartekoak 

eta herritarrentzako abisuak bideratzen dituzte. 

Osasun-taldeko kideek, Planaren zuzendariak eskatuz gero, zaurituei 

eta kaltetuei lehen mailako arreta ematen diete eta osasun-zentroetara nola 

eraman antolatzen dute. 

Logistika- eta laguntza-taldeak, Guardiako Teknikariak eskatuz gero, 

gainerako taldeei laguntzeko horniketa- eta garraio-lanak egingo dituzte. 

 

2 EGOERA 

Plana zuzentzea Eusko Jaurlaritzako Segurtasun Sailari dagokio eta 

Euskal Autonomia Erkidegoko Baso-suteetarako Larrialdi Planean 

zehaztutakoa nagusitzen da. 

Bizkaiko Foru Aldundiko ordezkariak Aholku Batzordean sartuko dira. 

Ekintza-taldeek dagozkien lanak egiten jarraituko dute, Euskal 

Autonomia Erkidegoko Baso-suteetarako Larrialdi Planari egokitutako 

laguntza-bitartekoekin. 

Egoera honetan gerta daiteke eremua biztanlez hustu behar izatea. 

Lan hori udal-planean ezarritako prozeduren arabera egingo da –halakorik 

baldin badago–, segurtasun-taldearen laguntzarekin. 

 

 

 

3. EGOERA  

Planare Zuzendaritza aktibatuta dauden goiko Planen barruan integratuko da 

5.5 ESKU-HARTZEA AMAITZEA 

Sutea kontrolatutzat jo ondoren, larritasun-maila berriz ere 0 denean, 

sua itzaltzeko lanen zuzendari teknikoak honako lan hauek egingo ditu, 

arduradunaren aginduei jarraikiz:  

Erabilitako baliabideak mailaka kentzea, sutean langilerik 

geratzen ez den arte, perimetroa zaintzen dutenak barne. 

Prebentzio-neurri osagarriak hartzea. 

Ezbeharra ebaluatzea. 

Txostenak eta estatistikak egitea. 

5.6 HERRI-ADMINISTRAZIOAREN ONDARE-ERANTZUKIZUNA 

Sua itzaltzeko lanen zuzendari teknikoak arrazoituta hartutako 

erabakiek eta suteak itzaltzeko jartzea agindutako bitartekoek egindako 

kalteen ondare-erantzukizuna Bizkaiko Foru Aldundiak hartuko du bere gain, 

Herri Administrazioen Araubide Juridikoaren eta Administrazio Prozedura 

Erkidearen azaroaren 26ko 30/1992 Legeko X. tituluan ezarritako moduan. 

Gainera, Mendiei buruzko azaroaren 21eko 43/2003 Legeko 47.3 

artikuluaren arabera: «Sutea itzaltzearekin lotutako agindu eta ekintzen 

ondoriozko balizko erantzukizunak direla-eta, egon litezkeen jurisdikzio zibil 

eta penalen prozeduretan, suteak itzaltzearen administrazio-arduradunak 

bere agindupean dauden zuzendari teknikoaren eta langileen defentsa 

juridikoa hartuko du bere gain». 

6. INFOBI BASO-SUTEEN PLANAREN ETA TOKIKO PLANEN ETA BESTE PLAN 
BATZUEN ARTEKO INTEGRAZIOA 

Maila bakoitzean egindako babes-planek zehatz koordinatu behar 

dituzte ekintzak operatibo bakarrean integratzeko, eta, hala, modu 

eraginkorrean bermatuko dira pertsonen, ondasunean eta mehatxupean 

dagoen ingurune naturalaren babesa. Integrazio horretarako, Planaren 

zuzendaritzaren irizpidearen arabera, tokiko eremuko planaren zuzendaria 

edo sutearen eraginpeko udalerriak edo tokiko erakundeak izendatutako 

ordezkaria sartu ahal izango da Aholku Batzordean. Suteak udalerri bat baino 

gehiago hartu badu, Planaren zuzendariak udalerri edo tokiko erakundeen 

ordezkari bakarra izendatuko du. 

Tokiko jarduera-planak Plan honetan integratuko dira, egin eta 

berehala, eta, Plana aktibatzen ez den bitartean, tokiko planaren 

antolamendu-eskema erabiliko da. 

Larrialdi-planek eduki behar duten egitura Euskal Autonomia 

Erkidegoko Baso-suteetarako Larrialdi Planean jasoa dago. 

 

 

 

. 

INFOBI Bizkaiko baso-suteak prebenitzeko eta itzaltzeko plan hau 

Bizkaiko Lurralde Historikoko Larrialdietarako Foru Planean integratuta 

geratuko da; foru-plan hori uztailaren 26ko 90/2022 Foru Dekretuaren 

bitartez onartu zen. 

 

Halaber, INFOBI Bizkaiko baso-suteak prebenitzeko eta itzaltzeko plan 

hau Euskal Autonomia Erkidegoko Baso-suteetarako Larrialdi Planean 

integratuko da Eusko Jaurlaritzako Segurtasun Sailak Plana zuzentzeko 

ardura bere gain hartzen duenean. 

Sutearen egoera 1. mailakoa bada eta okerrera egiten badu, Eusko 

Jaurlaritzako Segurtasun Sailak Plana zuzentzeko erantzukizuna bere gain 

har dezake, bere ekimenez. Orduan, Euskal Autonomia Erkidegoko Baso-

suteetarako Larrialdi Plana aktibatuko da.  

Sutearen egoera 2. mailakoa bada, Eusko Jaurlaritzako Segurtasun 

Sailari dagokio Plana zuzentzea, baldin eta sutea interes nazionalekotzat jo 

ez bada. Hala bada, Segurtasuneko sailburua eta Barne Ministerioko 

ordezkaria arduratuko dira Plana zuzentzeaz, Euskal Autonomia Erkidegoko 

Baso-suteetarako Larrialdi Planaren arabera. 

BIZKAIA PREST EKZk suteen bilakaerari eta egoera-aldaketei buruzko 

informazioa emango dio SOS Deiak koordinazio operatiboko zentroari.  

Betiere, Aholku Batzordean Bizkaiko Foru Aldundiko ordezkariren 

batek parte hartu behar du: Iraunkortasuna eta Ingurune Naturala Zaintzeko 

Saileko edo Bizkaiko Foru Aldundiko Herri Administraziorako eta Erakunde 

Harremanetarako titularrak edo haiek ordeztutako pertsonak. 

 

 

   7. BIZKAIKO SUTEEN PLANARI ESTATUKO BITARTEKOAK EGOKITZEA 

Estatuko bitartekoak honako hauetan ezarritakoaren arabera 

egokituko dira: Ministro Kontseiluaren 1994ko maiatzaren 6ko erabakian 

zehaztutako arauak (Barne Arazoetako Estatu Idazkaritzaren 1994ko 

uztailaren 4ko Ebazpenean daude argitaratuta) eta 21/2015 Legea, 

uztailaren 20koa, Mendien azaroaren 21eko 43/2003 Legea aldatzen duena 

(7. artikulua, c) letra). Estatuko bitarteko eta baliabideak esleitu aurretik, 

autonomia-erkidegoak txostena egin behar du. 

Estatuko bitartekoak egokitzeko agintari bakar bateratu bat izendatu 

behar da, zeina sua itzaltzeaz arduratuko den eta sua itzaltzeko jarritako 

bitarteko guztiak integratuko dituen. Agintari bakarra sua itzaltzeko 

lantaldeen arduraduna edo Planaren zuzendaritzak sutea itzaltzeko lanak 

zuzentzeko izendatutako langilea izango da.  

Egokitutako bitarteko eta baliabideen eginkizunak dagozkien 

espezializazio funtzionalen, dagozkien zerbitzuen eraketa-arauen eta 

aplikatu beharreko arau eta estatutuen araberakoak izango dira. 

Urtero, Trantsizio Ekologikorako eta Erronka Demografikorako 

Ministerioak suteak itzaltzeko lanak gauzatzeko bitartekoak ezartzen ditu 

autonomia-erkidegoekin koordinatuta. 

Bitarteko horiek sua itzaltzeko lanen zuzendariak proposatuta 

eskatuko dira; BIZKAIA PREST eta Eusko Jaurlaritzako SOS Deiak zentroen 

bitartez bideratuko da eskaera, Planaren zuzendariaren berariazko 

onespenarekin.  

 

8. BESTE LURRALDE EDO AUTONOMIA-ERKIDEGOEKIN KOORDINATZEA, 
EREMU MUGAKIDEETAKO SUTEETAN 

8.1 BESTE LURRALDE HISTORIKO EDO AUTONOMIA-ERKIDEGOEI 
BITARTEKOAK ESKATZEA 

Sua itzaltzeko lanen zuzendari teknikoak, sutearen larritasun-mailaren 

arabera, Planaren zuzendariari jakinaraziko dio zer bitarteko eskatu behar 

dizkien beste lurralde historiko edo autonomia-erkidegoei Planaren 

helburuak lortzeko. BIZKAIA PREST eta SOS Deiak zentroen bidez izapidetuko 

dira eskaerak.  Planari aurrez egokitu gabeko bitarteko horiek Bizkaiko Baso-

suteen Planean integratuko dira. 

Bizkaiko Lurralde Historikoaren mugakide diren lurraldeei bitartekoak 

eskatuz gero, Euskal Autonomia Erkidegoko Baso-suteetarako Larrialdi 

Planean zehaztutako organoa jakinaren gainean jarri behar da eta eskaria 

dagozkion ekintza-zentroei egingo zaie. Bitartekoak eskatzeko sistema edo 

protokoloa urtero ezarriko da. 

 

LURRALDEA 
EKINTZA-
ZENTROA 

HARREMANETARAKO DATUAK 

GAZTELA ETA 
LEON (Burgos) 

Burgosko PAZ 

TELEFONOA 947.28.15.79 

FAXA 947.28.13.83 

HELBIDEA 
Juan de Padilla 
kalea, z.g. 
09006 Burgos 

KANTABRIA 
(Santander) 

Baso Zerbitzua 

TELEFONOA 942.20.75.96 

FAXA 942.20.75.97 

HELBIDEA 
Rodríguez kalea, 
5 
39002 Santander 

GIPUZKOA 
(Donostia) 

Mendi Zerbitzua 

TELEFONOA 943.11.20.75 

FAXA 943.01.12.41 

HELBIDEA 
Gipuzkoa plaza 
z.g. 20.004 
Donostia 

Araba 
 (Gasteiz) 

EKZ 

TELEFONOA 945.18.18.18 

FAXA 945.18.19.52 

HELBIDEA 
Probintziako 
plaza z.g. 01001 
Vitoria-Gasteiz 

8.2 BIZKAITIK KANPOKO JARDUERETARAKO LURRALDEKO 
BITARTEKOAK JARTZEA 

Baso-suteek ez dute lurraldeen artean bereizketarik egiten eta, beraz, 

beste autonomia-erkidego batzuetan piztutako suak gurera hel daitezke edo 

gure laguntza beharrezkoa izan daiteke edo alderantziz.  

Bizkaiko Lurralde Historikoaren mugakide diren lurraldeetako 

suteetan, BIZKAIA PREST zentroan jasotako eskaeraren berri 

eman beharko zaio Naturaguneak Kudeatzeko eta Zerbitzu 

Orokorrak Bideratzeko Zuzendariordetza Nagusiari. Sua 

itzaltzeko lanen zuzendari teknikoak bitartekoak 

mobilizatuko ditu, baimena jaso ondoren.   

Mugakide ez diren suteetan ere berdin jokatuko da. Sua 

itzaltzeko bitartekoekin batera hizketakide bat bidaliko da 

(normalean basoko edo mendiko teknikari bat). 

Mobilizatutako langile guztiek boluntarioak izan behar dute. 

Mobilizatutako Bizkaiko Suteen Planeko bitartekoak sua 

piztutako lurraldean aplikatu beharreko baso-suteetarako 

larrialdi planean integratuko dira.  

 

9. PLANA EZARTZEA ETA MANTENTZEA 

Bizkaiko Suteen Plana onetsi eta homologatu ondoren, Bizkaiko Foru 

Aldundiak Plana ezartzeko eta haren eraginkortasunari eusteko jarduerak 

sustatuko ditu. 

Bizkaiko Lurralde Historikoan gertatutako larrialdi garrantzitsuenei 

buruzko txostenak egingo dira, emaitzak aztertzeko eta hobekuntzak 

sustatzeko. 

9.1  EZARPENA 

Bizkaiko Baso-suteen Plana egoki ezarri dela egiaztatzeko eta 

ebaluatzeko, suteen batzorde bat sortuko da eta batzorde horretan baso-

suteak itzaltzen eta prebenitzen esku hartzen duten kolektibo guztietako 

kideak egongo dira: 

ZZZOO eta Naturguneak kudetazeko 

Zuzendaritzaordea Nagusiko zuzendariorde 

nagusia. 

Baso Zerbitzuko burua. 

Baso-jabetza Publikoaren Babes, 

Esperimentazio eta Defentsarako Ataleko burua. 

Baso Zerbitzuko teknikariak. 

Baso-agenteak eta baso-arduradunak. 

Basalaneko langileak. 

Suhiltzaile eta Salbamendu Zuzendariordetzako 

ordezkaria. 

Batzordeak aldizkako bilerak egingo ditu, Planaren ezarpena 

ebaluatzeko eta egiaztatzeko. 

Hona hemen Plana ezartzeko zer ekintza gauzatu behar diren: 

Planaren eraginkortasuna ziurtatzeko, behar adina bitarteko 

jarriko dira, besteak beste:  

Transmisio-sarea. 

Datu meteorologikoak eskuratzeko eta 

transmititzeko sistemak. 

Biztanleriari abisu emateko sistemak. 

Plana ezartzeko eta egoki aplikatzen dela ziurtatzeko ekintzak: 

Esku-hartze operatiboko taldeetako agintariak (eta 

ordezkoak), kideak eta bitartekoak eta haiek 

mobilizatzeko sistemak zehaztea. 

Suteetako operatiboko langileen guardiako 

egutegiak ezartzea, hasi baino lehen (egutegi 

berriaren aurreko urteko azken hiruhilekoa 

baino lehen); langileak kokatzeko modua 

aurreikustea… 

Esku hartzen duten erakundeekin behar diren 

protokoloak ezartzea, hala jarduerak argitzeko 

nola bitartekoak eta/edo laguntza teknikoa 

egokitzeko. 

Planari egokitutako bitarteko eta baliabide guztiak 

eskura daudela egiaztatzea. 

Esku hartzen duten guztiek Plana dagokien 

neurrian ezagutzen dutela ziurtatzea, 

dagozkien zereginak egoki gauzatu ditzaten. 

Ezarritako ereduaren eraginkortasuna, langileen 

eskarmentua eta prestakuntza eta bitartekoen 

eskuragarritasuna egiaztatzea eta, horretarako, 

Baso Zerbitzuak beharrezkotzat jotako 

simulazio oso edo partzialak egitea. 

Biztanleei suteak prebenitzeko aholkuen eta hartu 

beharreko prebentzio-neurrien berri ematea, 

mezu argi eta zuzenekoak erabilita, hedabide, 

kartel, triptiko, pegatina eta abarren bidez. 

 

 

9.2 PLANARI EUSTEA 

Plana ezarri ondoren, denborarekin eraginkortasunari eusten diola 

ziurtatuko da.  

Eskuratutako esperientziak eta aplikatu beharreko araudian edo 

antolamenduan egindako aldaketek Bizkaiko Baso-suteen Planaren oinarrizko 

gaietan eragina badute, Baso Zerbitzuari dagokio Baso-suteen Planak 

eraginkorra izaten jarraitzen duela ziurtatzea. 

Planaren eraginkortasunari eusteko jarduerak programa batean jaso 

beharko ditu Baso Zerbitzuak, hauek baliatuta:   

Baso-suteen inguruko prestakuntza teoriko eta 

praktikoa. 

Suteetako jardueren berrikuspena eta ebaluazioa. 

Suteen simulazioak eta lanak, erreketa 

kontrolatuak. 

9.3 PLANAREN INDARRALDIA 

Asmoa Plana iraunkorra izatea denez, indarraldi mugagabea du eta 

mantentzeko batzordearen irizpideen arabera berraztertuko da, arrazoi 

tekniko/operatiboengatik. 

ERANSKINAK 

 
1. ERANSKINA 

1. INFOBIRI ATXIKITUTAKO BALIABIDEAK 

 

Foru Plan honen esparruan mobilizatu daitezkeen bitarteko eta baliabideak 
dira arrisku edo lazeria larriko egoeretan erabil daitezkeen giza elementuak 
eta elementu materialak, eta azken horien edozein izaera edo 
titulartasunekoak. 
 
 

 

BFA-BFAko sail, zerbitzu edo sozietate bakoitzak bere hornitzaileen 
bitartekoak eta baliabideak hartuko ditu kontuan, eta FETHBko 

Zuzendaritzak mobilizatu ahal izango ditu, larrialdi-egoeraren arabera. 
 

 

 
2. ERANSKINA 2002/15 ko ERREGE DEKRETUA  
 
Baso-suteen arloan premiazko neurriak hartzen dituen abuztuaren 1eko 
15/2022 Errege Lege Dekretua betez, INFOBIn sartuko dira Bizkaiko Lurralde 
Historikoko baso-suteak prebenitzeko, zaintzeko eta itzaltzeko urteko 
planak. 
 

3. ERANSKINA 
INFOBIri atxikitako langileen prebentzio- eta segurtasun-plana. 
 
4. ERANSKINA  BLHLFP 2022/90 FORU DEKRETOA 
  
5. ERANSKINA Taktika Operatiboa SG 2  

6.. ERANSKINA TERMINOAK ETA GLOSARIOA TERMINOAK 
1.5.2 AKRONIMOEN GLOSARIOA  
Testu honetan termino eta laburdura hauek erabili dira:  

• ISTRIPUA: Espero ez den gertaera, pertsonen, elementuen edo funtzioen 
ohiko egoera aldatzen duena eta ondorio negatiboak izaten dituena. 

• ISTRIPU NAGUSIA: Industria-jarduera bat kontrolik gabe garatu delako 
jazotako edozein gertaera, hala nola emisioa, jarioa, isuria, sutea edo 
eztanda, eta pertsonei, ingurumenari eta ondasunei arrisku larria edo 
zoritxar publikoa —berehalakoa edo geroratua— dakarkiena instalazioen 
barruan zein kanpoan. 

• PLANAREN AKTIBAZIOA: Agintaritza eskudunak dagokion larrialdi-plana bai 
orokorrean bai partzialki martxan jartzeko ekintza. 

• ALARMA: Istripu bat gertatu dela edo berehala gertatu daitekeela 
jakinarazten duen ekintza edo mekanismoa. Babes neurriak hartzera 
eramaten du. 

• ALERTA: Istripu bat gertatzeko edo istripuaren ondorioek pertsonei, 
ondasunei edo funtzioei eragiteko duten aukeraren berri ematen duen 
ekintza. Prestatzera eta informazio berriak jasotzera eramaten du. 

• ARRISKUAREN ANALISIA: Arriskuak identifikatzeko, sailkatzeko, 
ebaluatzeko, gutxitzeko eta kontrolatzeko eskuragarri dauden tekniken 
multzoa. 

• Bizkaia PREST: Larrialdiak kudeatzeko zentroa, Bizkaiko Foru Aldundiaren 
kargura dauden baliabide mobilizagarriak kudeatzen dituena. 

• BSIB Baso-suteak ikertzeko brigadak 

• ZORITXAR PUBLIKOA: Pertsonei, ondasunei, ingurumenari eta azpiegiturei 
egindako kalterik handienak sortzen dituen istripua, ekintza-taldeen 
gaitasun operatiboa eta interes nazionala bera arriskuan jartzen dituena. 

• HONDAMENDIA: Gizakiaren ekintzak, naturaren indarrek edo inguruabar 
tekno-soziologikoek eragindako istripua, pertsonengan, ondasunetan eta 
ingurumenean askotariko kalteak sortu ditzakeena. 

• EKINTZAK KOORDINATZEKO ZENTROA (EKZ da akronimoa): Zentro honetan 
egiten da ekintza guztien zuzendaritza eta koordinazioa. Babes zibilaren 
organo zuzendarien lanpostua da, eta horretarako, informazioa 
komunikatzeko, koordinatzeko eta zentralizatzeko beharrezko gaitasuna 
eta ekipamendua izan behar ditu larrialdi-egoera ebaluatu dadin eta 
aplikatzekoak diren erabakiak jakinarazi daitezen. Horrez gain, beste 
zuzendaritza- eta kontrol-zentroekin zuzeneko kontaktuan egon behar da. 

• BHZ Bitartekoak hartzeko zentroa 

• EKZI: EKZ guztiak, hala dagokionean, Ekintzak Koordinatzeko Zentro 
Integratu bihur daitezke hainbat administrazioetako (autonomia-
erkidegoetakoak eta estatukoa) agintaritzak integratzen direnean. 

• EUSKADIKO LARRIALDIAK KOORDINATZEKO ZENTROA (SOS-Deiak 112): 
Plataforma hau babes zibileko planek eta dagozkien taktika operatiboek 
ezartzen dutenaren arabera, edonolako larrialdietan esku hartu behar 
duten zerbitzu desberdinen koordinazioa jakinarazi eta errazteko euskarri 
teknologiko eta logistikoen oinarrizko plataforma da (LKLTBren 38.1 
artikulua). 

• EUSKADIKO BABES ZIBILEKO BATZORDEA: Erakunde arteko organoa da eta 
LKLTBren 14. artikuluan aurreikusita dago. Bere funtzioen artean dago 
dagokion administrazioak sortutako babes zibileko planak informatzea 
edo, hala dagokionean, homologatzea. 

• ZUZENDARITZA-BATZORDEA: Euskadiko babes zibileko lurralde-planaren 
zuzendaritza-egiturako organoa da. Autonomia Erkidegoko ordezkari 
batek eta estatuko ordezkari batek osatzen dute eta autonomia erkidegoz 
gaindiko interesak dauden kasuetan erabiltzen da zuzendaritza-eta 
koordinazio-funtzioak transferitu ahal izateko. 

• AHOLKU BATZORDEA: EAEko babes zibileko hainbat planen 
zuzendaritzaren aholku batzordea da eta zuzendaritza-egituran 
integratzen da. 

• ILZT Sua itzaltzeko lanen zuzendari teknikoa  

• BJPD Baso-jabetza Publikoaren Defentsa 

• BFA  Bizkaiko Foru Aldundia 

• PLANAREN ZUZENDARIA: Organo honi dagokio babes zibileko planaren 
barne egin behar diren operazio guztiak zuzentzea. Bizkaiko Lurralde 
Historikoko Larrialdietarako Foru Planaren zuzendaritza HERRI 
ADMINISTRAZIORAKO ETA ERAKUNDE HARREMANETARAKO SAILEKO 
titularraren kargura egongo da, Ahaldun Nagusiak bere gain hartzen 
duenean izan ezik. 

• ESTATUKO OINARRIZKO gidalerroa: Estatuak finkatutako oinarrien, 
egituraren, antolamenduaren, irizpide operatiboen eta koordinazio-
tresnen gutxieneko betekizunak, BZOAn aurreikusitako plan bereziak egin 
eta homologatzeko. 

• DOMINO-EFEKTUA: Ondorioak biderkatzen dituen efektuen kateatzea 
izendatzeko erabiltzen den terminoa da; izan ere, fenomeno arriskutsuek 
elementu zaurgarriak kaltetzeaz gain, beste elementu arriskutsu batzuei 
ere eragin diezaiekete, eta ondorioz beste istripu edo hondamendi bat sor 
daiteke eta azken horrek fenomeno arriskutsu berriak eragin ditzake. 

• EGIF Baso-suteen Estatistika Orokorra  

• LARRIALDIA: Egoera hori istripu bat gertatzen ari denean jazotzen da. 

• ZORITXARREKOA EZ DEN LARRIALDIA: Istripu batetik edo arrisku 
kolektibo, hondamendi edo zoritxar publiko larririk sortzen ez duten 
ekimenetatik eratorritako egoera. 

• NBE Norbera babesteko ekipamendua  

• EUSKALMET EAEko Meteorologia Agentzia 

• ICONA Natura Zaintzeko Institutua (desagertuta) 

• ARRISKUEN EBALUAZIOA: Arrisku baten ezaugarriak edo nolakotasuna 
baloratzeko teknika, aurretiaz ezarritako bestelako irizpide edo 
estandarrekin alderatuta. 

• ALERTA-FASEA: Agerikoak ez diren, baina, inguruabarrak kontuan hartuta 
eta kontrako bilakaera gertatuz gero, jazo daitezkeen larrialdi posibleen 
iragarpenak dituzten egoerak dira. Normalean, iragarpen meteorologikoa 
duten fenomeno naturalei lotutako inguruabarrak izaten dira, baina beste 
arlo batzuetan ere gerta litezke (teknologikoak edo antropikoak). 

• LARRIALDI-FASEA: Egoera horretan jada gertatu dira kalteak edo 
gorabeherak eta Larrialdiei Aurre Egiteko Euskal Sistemako zerbitzuek 
esku hartu behar izaten dute. Esku-hartze horretan egoera jarraitzea 
baino gehiago egiten da eta beharrezkoak dira zuzeneko esku-hartzeak, 
kalteak areagotu ez daitezen. 
Fase honetan sartzen dira, halaber, iragarpenen larritasuna dela-eta 
aparteko neurriak hartzea eskatzen duten egoerak, besteak beste 
zerbitzu publikoak etetea, baliabideak konfiskatzea, eskubideak kentzea, 
etab. Hori guztia egin daiteke oraindik larrialdi-egoera gertatu ez bada 
ere. 

• BERRESKURAPEN-FASEA: Fase honetan larrialdia bukatuta egoten da eta 
ez da egoten berraktibatzeko aukera handirik. Fase honetan, biktimei 
arreta ematen zaie, birkokatu egiten dira, laguntza psikologikoa eta 
sanitarioa eskaintzen zaie, eta abar. Larrialdia piztu bezain laster hasi 
behar da lan horiek guztiak egiten, baina, fase honetan heltzen zaie, 
larrialdiaren fokua kontrolatu eta arriskua desagertu ostean. 

• ARRISKU-FOKUA: Istripua izateko probabilitatea inguruko gainerako 
elementuetan edo jardueretan baino handiagoa duen elementu edo 
jarduera da, edo haietan gertatutako istripu-egoera baten ondorioak 
beste elementu edo jarduera batean gertatuko liratekeenak baino 
handiagoak diren elementua edo jarduera. 

• EKINTZA-TALDEAK: Modu iraunkorrean eta funtzio espezifikoekin 
eratutako ohiko zerbitzu operatiboen multzoa da. Larrialdia gertatzen 
den lekuan esku hartzen dute. 

• BF Baso-suteak  

• ARRISKUA IDENTIFIKATZEA: Prozedura kualitatiboen multzoa da, eta 
aurkako gertakariak sortzeko gai diren egoerak agerian uztera bideratuta 
daude. 

 

• INFOBI Bizkaiko Baso-suteetarako Plana 

• INTERFASEA: Planen arteko interkonexioa. Hainbat mailatako planen 
arteko prozeduren eta bitartekoen multzoa eta zuzendaritza-egituren eta 
operazio-egituren arteko jakinarazpen-bideak eta -irizpideak, eta hori 
guztia plan bietan berariaz definituta eta araututa dagoelarik. 

• LABI Larrialdiei Aurre egiteko Bidea. Euskadiko babes zibileko plana 

• ARRISKUEN MAPA: Lurralde-zona batean aplikatzekoa den azterketa, 
arriskuei buruzko informazioa jasotzeko. Horri esker, arriskuak 
lokalizatzen, baloratzen eta analizatzen dira eta aztertzekoak diren 
sektoreetako esposizioa zein den jakiten da. 

• BITARTEKOA: Giza elementu eta elementu material guztiak, funtsean 
mugikorrak direnak eta ekintza-taldeetan sartzen direnak larrialdiak 
gertatzen direnean, babes zibileko zeregin propioak betetzeko. 

• KRISI-MAHAIA: Planaren zuzendaritzako, Informazio Kabineteko eta 
Aholku Batzordeko ordezkariak batzen dituen lantaldea. 

• MAHAI TEKNIKOA: Lantalde ez formala da eta bere barnean daude 
planaren zuzendaritza, Larrialdiak Kudeatzeko eta Babes Zibileko 
Zuzendaritza eta Zuzendariordetza eta planaren zuzendaritzak 
xedatutako gainerako teknikariak, larrialdiaren eta/edo bere tamainaren 
arabera. 

• MITECORD Trantsizio Ekologikorako eta Erronka Demografikorako 
Ministerioa 

• MOBILIZAZIOA: Istripu-egoera bateko erantzun-neurri bat da eta, 
ezarritako seinalea gertatzen denean, egitura operatiboa egoera hori 
gertatu den lekura joaten da. 

• HOM Herri onurako mendia 

• BABES ZIBILEKO OINARRIZKO ARAUA (BZOA): Babes zibileko planak sortu 
eta homologatzeko oinarrizko gidalerroak, apirilaren 24ko 407/1992 
Errege Dekretu bidez onetsitakoak. 

• OPERATIBITATEA: Larrialdien antolamenduan sartzen diren talde guztiek 
egin beharreko ekintzen multzoa, larrialdiaren fasearen edo egoeraren 
arabera. 

• BLHLFP Bizkaiko Lurralde Historikoko Larrialdien Foru Plana  

• ALDUNDIKO ETA UDALETAKO JARDUKETA-PLANAK: Udal- edo foru-
agintaritzek egindako jarduketa-protokoloak, Babes Zibileko Oinarrizko 
Arauan jasotako arrisku espezifikoen aurrean egikaritu beharreko 
prozedura operatiboak jasotzen dituztenak eta plan berezien 
zuzentarauei jarraikiz egiten direnak. 

• PLAN BEREZIA: Arrisku espezifikoetarako sortutako babes zibileko plana, 
metodologia tekniko-zientifiko berezia behar duena. Estatuak (oinarrizko 
planak eta estatuko plan bereziak), autonomia-erkidegoak edo lurralde 
historikoek egindakoa izan daiteke. 

• BABES ZIBILEKO PLANA: Babes zibileko planek ezartzen dituzte arrisku 
larria, hondamendia edo zoritxar publikoa gertatuz gero pertsonak eta 
ondasunak babesteko esparru organikoa eta funtzionala eta bitartekoak 

eta baliabideak mobilizatzeko mekanismoak, bai eta esku hartzera 
deitutako administrazioen arteko koordinazio eskema ere. 

• EUSKADIKO BABES ZIBILEKO PLANA (LABI): Autonomia-erkidegoko plan 
zuzentzailea da eta bertan sartzen dira udal- eta foru-planak, 
aplikatzekoak direnean. Lurralde-plan gisa ere jarduten du eta bere 
barnean sartzen dira egiten diren plan bereziak. 

• LURRALDE-PLANA: Lurralde-eremu bakoitzean gerta litezkeen larrialdi 
orokorrei aurre egiteko babes zibileko plana. Autonomia Erkidegoan 
erakunde-maila bakoitzean egon litezke lurralde-planak. 

• APA Aginte-postu aurreratua  

• SEKTORE-JARDUKETAKO PROGRAMAK: Babes zibilaren arloko plangintza-
tresnak dira eta babes zibileko planak garatzen dituzte, babes zibileko 
planen bitarteko eta baliabideen ezaugarri partzialak edo ekarpen 
jakinak osatuz edo operatibo eginez. 

• PROZEDURA OPERATIBOA: Larrialdi-egoera batean operazio bat zuzen 
egikaritzeko egin behar diren ekintza partzialen xedapen xehea. 

• AGINTE-POSTU AURRERATUA (APA): Egitura operatiboaren organoa da eta 
istripuaren lekutik gertu kokatzen da. Bertan daude ekintza-taldeetako 
buruak edo arduradunak eta haien jarduketak zuzenduz eta koordinatuz 
laguntzen dute eta EKZrekin etengabeko kontaktuan egoten dira. 

• BALIABIDEA: Elementu natural eta/edo artifiziala, nagusiki estatikoa. 
Bere eskuragarritasunak posible egiten ditu edo hobetu egiten ditu 
larrialdietan gauzatzen diren zereginak. 

• ARRISKUA: Ondorio negatiboak (kalteak) sortzen dituen gertakari bat 
(istripua) jazotzeko probabilitatea. 

• SIMULAKROA: Larrialdi-plan baten prozedura operatiboen aktibazio 
simulatu eta programatua. Simulazioan praktikan jartzen dira planean 
aurreikusitako jarduketen ezarpenak. 

• LARRIALDIEI AURRE EGITEKO EUSKAL SISTEMA (SVAE): Euskal Autonomia 
Erkidegoko administrazio publikoen planak, prozedurak, mekanismoak, 
bitartekoak eta baliabideak. Beren helburua da mota guztietako 
larrialdiei erantzutea eta horiek kudeatzea. Aurreko guztiak sistema 
batean sartzeko eta bateragarriak izateko beharrezkoa da Euskadiko 
Babes Zibileko Planak (LABI) ezartzea erakunde-maila ezberdinak 
planifikatzeko ezinbesteko gidalerroak. 

• MOBILIZAZIOKO SISTEMA IRAUNKORRA: Organoei larrialdiei buruzko 
mezuak helarazteko erabiltzen den bitartekoa edo kanala, eta modu 
horretan bermatzen da modu jarraituan mezu horiek jasotzen dituztela. 

• SOS DEIAK EAE-KO SOROSPEN-DEIAK HARTZEKO ZENTROA 

• SG2 SUTEGI, BASO-SUTEETARAKO TAKTIKA OPERATIBOA  

• PSSZ Prebentzio, Suhiltzaile eta Salbamendu Zerbitzua. 

• TAKTIKA OPERATIBOA: Sekuentzia ordenatu bat da eta denbora errealean 
deia edo alarma identifikatu eta ebaluatzeko prozedurak eta gorabehera 
motaren eta larrialdi-fasearen arabera bitartekoak eta baliabidek 
mobilizatzeko irizpideak eta neurriak zehazten ditu. 

• LARRIALDIAK KUDEATZEKO LEGEAREN TESTU BATEGINA (akronimoa LKLTB 
da): 1/2017 Legegintzako Dekretua, apirilaren 27koa, testu bategina 
onesten duena. 

• TETRA TRANS EUROPEAN TRUNKED IRRATI-SISTEMA DIGITALA 

• ERANTZUN-DENBORA: Alarmaren mezua jakinarazten denetik istripua 
gertatu den lekuraino iristeko, ekintza-taldeek erabiltzen duten denbora. 

• LH LURRALDE HISTORIKOA  

•  

• ZAURGARRIA: Pertsona, sistema edo elementu baten ezaugarria, esan 
nahi duena kaltetuak izan daitezkeela arrisku jakin baten aurrean. 

• ALERTA-ZONA: Esku-hartze zonaren inguruan kokatuta dagoen espazio 
fisikoa. Bertan, kaltetua izateko aukerak direla-eta, gomendagarria da 
sarbide-kontrolak eta/edo babes-neurriak ezartzea. 

• ESKU-HARTZE ZONA: Espazio fisiko horretan istripuen ondorioek sortzen 
duten kalteen mailak justifikatu egiten du babes-neurriak berehala 
aplikatzea. 

 

 


